
তথ্যবিবরণী                                                                    
                    নম্বর : ৩৮৫৬
জামালপুরে সাংবাদিকদের চেক বিতরণ অনুষ্ঠানে তথ্য প্রতিমন্ত্রী

বঙ্গবন্ধু হত্যাকাণ্ডের মূল হোতা জিয়াউর রহমান

জামালপুর, ৩০ শ্রাবণ (১৪ আগস্ট) :


তথ্য ও সম্প্রচার প্রতিমন্ত্রী ডাঃ মোঃ মুরাদ হাসান বলেছেন, বঙ্গবন্ধু খুনের পরিকল্পনার রন্ধ্রে রন্ধ্রে সম্পৃক্ততা রয়েছে জিয়াউর রহমানের। জিয়াউর রহমানই হলো বঙ্গবন্ধু খুনের মাস্টার মাইন্ড। মূল হোতা। জিয়াউর রহমানের সমর্থন ছাড়া খন্দকার মোস্তাক আহমেদের পক্ষে পৃথিবীর ইতিহাসের বর্বরোচিত এই হত্যাকাণ্ড ঘটানো সম্ভব ছিল না। তিনি প্রশ্ন রাখেন, বেগম খালেদা জিয়া তার স্বামীর বিচার চায় না কেন?


আজ সন্ধ্যায় জেলা প্রশাসকের সম্মেলন কক্ষে জামালপুরের সাংবাদিকদের মাঝে প্রধানমন্ত্রী প্রদত্ত চেক বিতরণকালে প্রতিমন্ত্রী এসব কথা বলেন।


প্রতিমন্ত্রী বলেন, প্রধানমন্ত্রী সাংবাদিকের জন্য ১০ কোটি টাকা অনুদান দিয়েছেন। এর আগে সাংবাদিকদের এতো বিপুল অঙ্কের টাকা সরকারিভাবে আর্থিক সহায়তা দেওয়ার নজির নেই। করোনাকালীন সময়ে যারা ক্ষতিগ্রস্ত হয়েছে তাদের সকলকেই আর্থিক সহায়তা দিয়েছেন প্রধানমন্ত্রী।


বঙ্গবন্ধু হত্যাসহ দেশের বিরুদ্ধে যারা ষড়যন্ত্রে লিপ্ত রয়েছে তাদের বিরুদ্ধে সাংবাদিকদের সোচ্চার হওয়ার আহ্বান জানান প্রতিমন্ত্রী।


অনুষ্ঠানে ৫২ জন সাংবাদিকের মাঝে ১০ হাজার টাকা করে ৫ লাখ ২০ হাজার এবং বিশেষ অনুদান হিসাবে এক জন সাংবাদিক পরিবারকে ৩ লাখ ও চিকিৎসার জন্য একজন সাংবাদিককে ১ লাখ টাকার চেক প্রদান করা হয়।
  #

Number : 3855
Solar lights will be installed on rural roads in phases
                                           -- Minister for Environment


Dhaka, August 14 :


Minister for Environment, Forest and Climate Change Md. Shahab Uddin said that as part of the implementation of Prime Minister Sheikh Hasina's 'Village will be City' plan, solar lights are being installed on roads in remote rural areas of the country like cities.  He said the government's slogan, "Sheikh Hasina's initiative, electricity in every house" is no longer just a slogan, the government has implemented it. At present, the government is making arrangements to extend all the facilities of the city to the villages as part of the implementation of the "My Village, My City" plan.


Minister for Environment said this while talking about the installation a total of 373 solar powered street lights with a capacity of 30 watts in Juri and Barolekha upazilas under "Greenhouse Gas Emission Reduction Project in Moulvibazar District" implemented by Rural Poverty Alleviation Foundation under the Rural Development and Cooperatives Division and funded by Bangladesh Climate Change Trust Fund of the Ministry of Environment, Forest and Climate Change.


The Environment Minister said that the wide use of fossil fuels is increasing the amount of greenhouse gases in the atmosphere which is responsible for global warming. To this end, the government is implementing initiatives to generate electricity using various types of renewable energy, including solar energy.  He said solar powererd street lights  have been installed in different parts of the country with the funding of Bangladesh Climate Change Trust.  As part of this, street lights are being installed at 373 important places on the 28 km road from Bhuai Bazar in Juri Upazila to Chandagram Bazar in Baralekha Upazila.  He said that the provision of lighting on this hilly zigzag regional highway will reduce the number of accidents.  Road lights will be installed on such roads in all remote areas of the country in phases.

তথ্যবিবরণী                                                                                                               নম্বর : ৩৮৫৩
ঢাকা বিভাগে ত্রাণ সামগ্রী বিতরণ অব্যাহত
ঢাকা, ৩০ শ্রাবণ (১৪ আগস্ট) :


করোনা ভাইরাস মহামারি পরিস্থিতিতে মানবিক সহায়তা হিসেবে সরকারের পক্ষ হতে দেশব্যাপী ত্রাণ সামগ্রী বিতরণ কার্যক্রম পরিচালিত হচ্ছে। গতকাল ঢাকা বিভাগের বিভিন্ন জেলায় এ কার্যক্রম পরিচালিত হয়েছে।

নরসিংদী জেলায় ত্রাণ হিসেবে নগদ এক লাখ টাকা, ১২৩ দশমিক ৫০০ মেট্রিক টন চাল এবং ভিজিএফ কার্ডের মাধ্যমে ১ হাজার ৩৭৬ দশমিক ৫৯০ মেট্রিক টন চাল বিতরণ করা হয়। এছাড়া ৩৩৩ কলের মাধ্যমে ১ হাজার ৬৬টি পরিবার ও ৫ হাজার ৩৩০ জনকে আর্থিক সহায়তা প্রদান করা হয়। 


শরীয়তপুর জেলায় ৪৬৮টি পরিবারের মাঝে ২০ কেজি হারে চাল বিতরণ করা হয়েছে। 


মুন্সিগঞ্জ জেলায় ত্রাণ হিসেবে নগদ ৮ লাখ টাকা এবং ১১৯ মেট্রিক টন চাল, ভিজিএফ কার্ডের মাধ্যমে ৬২৩ দশমিক ১৫০ মেট্রিক টন চাল এবং ৩৩৩ কলের মাধ্যমে ৫৮টি পরিবার এবং ২৩২ জন লোককে আর্থিক সহায়তা প্রদান করা হয়।

কিশোরগঞ্জ জেলায় ত্রাণ হিসেবে ২৩ লাখ ২৫ হাজার টাকা নগদ এবং ৩ লাখ ২১ হাজার মেট্রিক টন চাল বিতরণ করা হয়। এছাড়া ভিজিএফ কার্ডের মাধ্যমে ১১ হাজার ৩১০ মেট্রিক টন চাল বিতরণ করা হয়। ৩৩৩ কলের মাধ্যমে ৪৮২টি পরিবার ও ২ হাজার ৪১০ জনকে আর্থিক সহায়তা প্রদান করা হয়।

সংশ্লিষ্ট জেলার জেলা তথ্য অফিসসমূহ ঢাকা বিভাগীয় তথ্য অফিসের মাধ্যমে এসব তথ্য জানিয়েছে।
#

তথ্যবিবরণী                                                                    
                    নম্বর : ৩৮৫২
জাতীয় শোক দিবস উপলক্ষ্যে ১৫ আগস্ট দেশের সকল ধর্মীয় উপাসনালয়ে বিশেষ প্রার্থনা 
ঢাকা, ৩০ শ্রাবণ (১৪ আগস্ট) :


জাতির পিতা বঙ্গবন্ধু শেখ মুজিবুর রহমান এর ৪৬তম শাহাদতবার্ষিকী ও জাতীয় শোক দিবস উপলক্ষ্যে আগামী ১৫ আগস্ট, বা'দ যোহর দেশের সকল মসজিদে বিশেষ দোয়া  ও মোনাজাত অনুষ্ঠিত হবে। এ ছাড়া দেশের অন্যান্য ধর্মীয় উপাসনালয়ে নিজ নিজ ধর্মমতে সুবিধাজনক সময়ে বিশেষ প্রার্থনার আয়োজন করা হবে।


১৯৭৫ সালের ১৫ আগস্ট কালরাতে ঘাতকের ঘৃণ্য  আঘাতে  নির্মমভাবে শহিদ  জাতির পিতা বঙ্গবন্ধু শেখ মুজিবুর রহমান, বঙ্গমাতা শেখ ফজিলাতুন্নেছা মুজিবসহ  বঙ্গবন্ধু  পরিবারের শহিদ  সদস্যবৃন্দ  এবং অন্যান্য সকল শহিদের আত্মার মাগফিরাত ও শান্তি প্রার্থনা করে এই বিশেষ দোয়া-মোনাজাত ও প্রার্থনা অনুষ্ঠিত হবে।


এ সময়   করোনাভাইরাসের ভয়াবহ প্রাদুর্ভাব থেকে বাংলাদেশসহ সারা বিশ্বের সকল মানুষের সুরক্ষা, অসুস্থদের দ্রুত আরোগ্য লাভ, মহামারি পরিস্থিতির দ্রুত  উন্নতি এবং দেশ ও জাতির সার্বিক কল্যাণ কামনা করে  দোয়া ও প্রার্থনা করা হবে। 


এ বিষয়ে আবশ্যক স্বাস্থ্যবিধি ও সামাজিক দূরত্ব মেনে প্রয়োজনীয় ব্যবস্থা গ্রহণ করার জন্য দেশের সকল মসজিদের সম্মানিত খতিব, ইমাম, মুসুল্লিবৃন্দ ও মসজিদ কমিটি এবং অন্যান্য  ধর্মীয় উপাসনালয়ের সংশ্লিষ্ট ব্যক্তিগণকে ধর্ম বিষয়ক মন্ত্রণালয়ের পক্ষ হতে অনুরোধ জানানো হয়েছে ।

  #

তথ্যবিবরণী                                                          


             নম্বর : ৩৮৫১

জাতীয় শোক দিবসে পতাকা অর্ধনমিতভাবে উত্তোলন করার নিয়ম

ঢাকা, ৩০ শ্রাবণ (১৪ আগস্ট) :


১৫ আগস্ট স্বাধীনতার মহান স্থপতি জাতির পিতা বঙ্গবন্ধু শেখ মুজিবুর রহমানের শাহাদত বার্ষিকী ও জাতীয় শোক দিবসে সরকারি, আধা-সরকারি, স্বায়ত্তশাসিত প্রতিষ্ঠান, শিক্ষাপ্রতিষ্ঠান, বেসরকারি ভবন ও বিদেশস্থ বাংলাদেশ মিশনসমূহে জাতীয় পতাকা অর্ধনমিত থাকবে।

সূর্যোদয়ের সাথে সাথে জাতীয় পতাকা উত্তোলনকালে পতাকাটি প্রথমে সোজাভাবে দণ্ডায়মান পতাকা দণ্ডে রশির সাহায্যে পতাকা দণ্ডের মাথা পর্যন্ত উত্তোলন করতে হবে। এরপর দণ্ডের মাথা থেকে পতাকার প্রস্থের সমান নিচে নামিয়ে পতাকাটি বাঁধতে হবে।

দিনশেষে পতাকাটি নামানোর সময় আবার দণ্ডের মাথা পর্যন্ত উত্তোলন করতে হবে এবং তারপর ধীরে ধীরে নামাতে হবে।

পতাকা বিধিতে বলা হয়েছে, পতাকার রং হবে গাঢ় সবুজ এবং সবুজের ভিতরে একটি লাল বৃত্ত থাকবে। জাতীয় পতাকার মাপ হবে 10©x6© দৈর্ঘ্য ও প্রস্থের আয়তাকার ক্ষেত্রের গাঢ় সবুজ রঙের মাঝে লাল বৃত্ত এবং বৃত্তটি পতাকার দৈর্ঘ্যের এক-পঞ্চমাংশ ব্যাসার্ধবিশিষ্ট হবে। ভবনে উত্তোলনের জন্য পতাকার তিন ধরনের মাপ হচ্ছে 10©x6©, 5©x3© এবং 2.5©x1.5©। 

ছেঁড়া বা বিবর্ণ জাতীয় পতাকা উত্তোলন করা যাবে না। মানসম্মত কাপড়ে যথানিয়মে তৈরি জাতীয় পতাকা উত্তোলন করতে হবে।

#

তথ্যবিবরণী                                                            
                         নম্বর : ৩৮৫০

জাতীয় শোক দিবসের কর্মসূচি

ঢাকা, ৩০ শ্রাবণ (১৪ আগস্ট) :


১৫ আগস্ট ২০২১ রোববার স্বাধীনতার মহান স্থপতি জাতির পিতা বঙ্গবন্ধু শেখ মুজিবুর রহমানের ৪৬তম শাহাদতবার্ষিকীতে যথাযথ মর্যাদায় ও ভাবগম্ভীর পরিবেশে সমগ্র বাংলাদেশ ও প্রবাসে জাতীয় শোক দিবস পালনের উদ্দেশ্যে গৃহীত কর্মসূচিসমূহ হলো : 


১৫ আগস্ট রোববার সকল সরকারি, আধা-সরকারি, স্বায়ত্তশাসিত প্রতিষ্ঠান, শিক্ষা প্রতিষ্ঠান ও বেসরকারি ভবনসমূহে জাতীয় পতাকা অর্ধনমিত থাকবে।


সকাল সাড়ে ৬টায় ধানমন্ডি ৩২ নম্বরে বঙ্গবন্ধু স্মৃতি জাদুঘরে জাতির পিতা বঙ্গবন্ধু শেখ মুজিবুর রহমানের প্রতিকৃতিতে রাষ্ট্রপতি ও প্রধানমন্ত্রী কর্তৃক পুষ্পস্তবক অর্পণ, সশস্ত্রবাহিনী কর্তৃক অনার গার্ড প্রদান এবং মোনাজাত করা হবে।


১৫ আগস্ট ১৯৭৫ তারিখে শাহাদতবরণকারী জাতির পিতার পরিবারের সদস্যবৃন্দ ও অন্যান্য শহীদদের কবরে (ঢাকার বনানীস্থ কবরস্থানে) সকাল সাড়ে ৭টায় পুষ্পস্তবক ও ফুলের পাপড়ি অর্পণ এবং দোয়া ও ফাতেহা পাঠ করা হবে।


এদিন সকাল ১০টায় গোপালগঞ্জ জেলার টুঙ্গিপাড়ায় জাতির পিতা বঙ্গবন্ধু শেখ মুজিবুর রহমানের সমাধিতে ফাতেহা পাঠ, প্রধানমন্ত্রী কর্তৃক পুষ্পস্তবক অর্পণ, সশস্ত্রবাহিনী কর্তৃক অনার গার্ড প্রদান এবং মোনাজাত ও বিশেষ দোয়া মাহফিলের আয়োজন করা হয়েছে।


সারা দেশের মসজিদসমূহে বাদ যোহর বিশেষ মোনাজাত এবং মন্দির, গির্জা, প্যাগোডা ও অন্যান্য ধর্মীয় প্রতিষ্ঠানে সুবিধাজনক সময়ে বিশেষ প্রার্থনার আয়োজন করা হয়েছে।


জাতীয় শোক দিবস উপলক্ষ্যে বাংলাদেশ বেতার এবং বাংলাদেশ টেলিভিশনে দিবসটির অনুষ্ঠান সরাসরি সম্প্রচারসহ বিশেষ অনুষ্ঠানমালার আয়োজন করবে।


জাতীয় দৈনিক ও সাময়িকীতে ক্রোড়পত্র প্রকাশ করা হবে। পোস্টার মুদ্রণ ও বিতরণ এবং বঙ্গবন্ধুর ওপর প্রামাণ্য চলচ্চিত্র প্রদর্শন করা হবে। শিক্ষা প্রতিষ্ঠান/গ্রোথ সেন্টারসহ গুরুত্বপূর্ণ স্থানে জাতীয় শোক দিবসের পোস্টার স্থাপন ও এলইডি বোর্ডের মাধ্যমে প্রচারের প্রয়োজনীয় ব্যবস্থা গ্রহণ করা হবে।


জাতীয় শোক দিবসের তাৎপর্য উল্লেখ করে বাংলাদেশ টেলিযোগাযোগ নিয়ন্ত্রণ কমিশনের মাধ্যমে ডাক ও টেলিযোগাযোগ বিভাগ সকল মোবাইল গ্রাহককে ক্ষুদে বার্তা প্রেরণ করবে।


শিক্ষা প্রতিষ্ঠান, শিশু একাডেমি বা অনুরূপ প্রতিষ্ঠানের অনুরোধের ভিত্তিতে বঙ্গবন্ধু স্মৃতি জাদুঘর জাতীয় শোক দিবস ও বঙ্গবন্ধুর জীবনীভিত্তিক বক্তৃতার আয়োজন করবে।

চলমান পাতা/২

--০২--


প্রাথমিক ও গণশিক্ষা মন্ত্রণালয়, তথ্য ও সম্প্রচার মন্ত্রণালয়, ধর্ম বিষয়ক মন্ত্রণালয়, মুক্তিযুদ্ধ বিষয়ক মন্ত্রণালয়, স্বাস্থ্য শিক্ষা ও পরিবার কল্যাণ বিভাগ, মহিলা ও শিশু বিষয়ক মন্ত্রণালয়, সমাজকল্যাণ মন্ত্রণালয়, সংস্কৃতি বিষয়ক মন্ত্রণালয় এবং সংশ্লিষ্ট অন্যান্য মন্ত্রণালয়/বিভাগ, অধিদপ্তর ও সংস্থা জাতীয় কর্মসূচির সঙ্গে সামঞ্জস্য রেখে স্ব স্ব কর্মসূচি প্রণয়ন ও বাস্তবায়ন করবে।


সরকারি-বেসরকারি সকল প্রাথমিক বিদ্যালয়, উচ্চ মাধ্যমিক বিদ্যালয়, মাদ্রাসা, কলেজ, মেডিকেল কলেজ ও বিশ্ববিদ্যালয়সহ অন্যান্য শিক্ষা প্রতিষ্ঠানে আলোচনা সভা, জাতীয় শোক দিবসের সঙ্গে সঙ্গতিপূর্ণ কবিতা পাঠ, রচনা ও চিত্রাঙ্কন প্রতিযোগিতা, চিত্র প্রদর্শনী, হামদ-নাত প্রতিযোগিতা এবং দোয়া মাহফিলের আয়োজন করবে।  


জেলা ও উপজেলা পর্যায়ে যথাযোগ্য মর্যাদার সঙ্গে জাতীয় শোক দিবস পালনের জন্য সামাজিক দূরত্ব নিশ্চিতপূর্বক স্বাস্থ্যবিধি অনুসরণ করে আলোচনা সভা ও দোয়া মাহফিল আয়োজন এবং জাতীয় শোক দিবসের সঙ্গে সঙ্গতি রেখে স্ব স্ব কর্মসূচি প্রণয়ন ও বাস্তবায়ন করতে হবে। জাতীয় শোক দিবসের অনুষ্ঠান আয়োজনের ক্ষেত্রে ভার্চুয়াল প্ল্যাটফর্ম ব্যবহারকে অগ্রাধিকার দিতে হবে। জেলা ও উপজেলায় আয়োজিত অনুষ্ঠানসমূহে সরকারি কর্মকর্তাগণের উপস্থিতি আবশ্যিকভাবে নিশ্চিত করতে হবে।


জেলা ও উপজেলা প্রশাসন কর্তৃক আয়োজিত কর্মসূচিতে জেলা পরিষদ ও পৌরসভার অংশগ্রহণসহ দেশের সকল সিটি কর্পোরেশন, পৌরসভা ও ইউনিয়ন পরিষদ যথাযোগ্য মর্যাদায় জাতীয় শোক দিবস পালনের জন্য জাতীয় শোক দিবসের সঙ্গে সঙ্গতি রেখে স্ব স্ব কর্মসূচি প্রণয়ন ও সামাজিক দূরত্ব নিশ্চিতপূর্বক স্বাস্থ্যবিধি অনুসরণ করে বাস্তবায়ন করবে। জাতীয় শোক দিবসের অনুষ্ঠান আয়োজনের ক্ষেত্রে ভার্চুয়াল প্ল্যাটফর্ম ব্যবহারকে অগ্রাধিকার দিতে হবে। 


বিদেশস্থ বাংলাদেশ মিশনসমূহেও জাতীয় পতাকা অর্ধনমিত রাখা হবে এবং আলোচনা সভার আয়োজন করা হবে।

#

মেহেদী/সাহেলা/সঞ্জীব/সেলিম/২০২১/২১৩০ ঘণ্টা 

তথ্যবিবরণী                                                                                                 নম্বর :  ৩৮৪৯
 

জাতীয় শোক দিবসে ট্রাফিক জ্যাম পরিহার করতে ডিএমপি’র যান চলাচল ম্যাপ

 

ঢাকা, ৩০ শ্রাবণ (১৪ আগস্ট) :


১৫ই আগস্ট জাতির পিতা বঙ্গবন্ধু শেখ মুজিবুর রহমানের ৪৬তম শাহাদত বার্ষিকী এবং জাতীয় শোক দিবস যথাযথ রাষ্ট্রীয় মর্যাদায় পালন উপলক্ষ্যে রাষ্ট্রপতি এবং প্রধানমন্ত্রী, মন্ত্রিপরিষদের সদস্যবর্গসহ বিভিন্ন স্তরের জনসাধারণ ধানমন্ডিস্থ বঙ্গবন্ধু স্মৃতি যাদুঘরে জাতির পিতা বঙ্গবন্ধু শেখ মুজিবুর রহমানের  প্রতিকৃতিতে পুষ্পার্ঘ্য অর্পণ করবেন। বঙ্গবন্ধুর প্রতিকৃতিতে ফুল দিয়ে শ্রদ্ধা জানাতে ঢাকা মহানগরী ও আশপাশের এলাকা হতে বিভিন্ন পরিবহনযোগে ও পায়ে হেঁটে অসংখ্য নেতাকর্মীসহ সাধারণ জনগণ সেখানে আসবেন।

অনুষ্ঠানে আগত অতিথিদের যানবাহন সুষ্ঠুভাবে চলাচল ও যানজট পরিহারের লক্ষ্যে বঙ্গবন্ধু স্মৃতি যাদুঘর এলাকায় ১৫ই আগস্ট ভোর হতে অনুষ্ঠান শেষ না হওয়া পর্যন্ত বিকল্প পথে যান চলাচলের জন্য গাড়ি চালক ও ব্যবহারকারীদের প্রতি ডিএমপির পক্ষ থেকে অনুরোধ জানানো হয়েছে।

মিরপুর গাবতলী থেকে আগত রাসেল স্কোয়ার-আজিমপুর অভিমুখী যাত্রীবাহী যানবাহন মানিকমিয়া এভিনিউ-ধানমন্ডি ২৭ ডানে মোড় নিয়ে শংকর-জিগাতলা-সাইন্সল্যাব হয়ে গন্তব্যে পৌঁছাবে; নিউমার্কেট ও সাইন্সল্যাব হতে আগত রাসেল স্কোয়ার অভিমুখী যাত্রীবাহী যানবাহন ধানমন্ডি ২ নম্বর রোড বামে মোড় নিয়ে জিগাতলা-শংকর হয়ে গন্তব্যে পৌঁছাবে; রেইনবো এফডিসি হতে আগত রাসেল স্কোয়ার অভিমুখী যাত্রীবাহী বাস সোনারগাঁও ক্রসিং বামে মোড় নিয়ে বাংলামটর দিয়ে শাহবাগ হয়ে গন্তব্যে পৌঁছাবে। আমন্ত্রিত অতিথিদের গমনাগমনের পথ-মানিক মিয়া এভিনিউ-ধানমন্ডি ২৭-মেট্রো শপিংমল ডানে মোড়-আহসানিয়া মিশন ক্রসিং বামে মোড়-৩২নং পশ্চিম প্রান্তে পৌঁছাবে। 

পার্কিং : 

· ৩২ নম্বর ব্রিজের উত্তরের ১১ নম্বর রোডের উত্তর ও পশ্চিম প্রান্ত (পতাকাবাহী, পিজিআর, এসএসএফ, ফায়ার সার্ভিস, বাহিনীর প্রধানসহ আইজিপি ও সিনিয়র সচিব বা সচিব পদমর্যাদার সকল গাড়ি)।  
· ৩২ নম্বর ব্রিজের দক্ষিণে পূর্ব ও পশ্চিম প্রান্তে সংসদ সদস্যসহ রাজনৈতিক নেতৃবৃন্দের সকল গাড়ি। 
· আহসানিয়া মিশনের উত্তর রাস্তা আইনশৃঙ্খলা বাহিনীর সকল গাড়ি। 


রোড ম্যাপ সংযুক্ত ।

#

কামরুল/সাহেলা/সঞ্জীব/সেলিম/২০২১/২১২৫ ঘণ্টা 
চলমান পাতা/২

তথ্যবিবরণী                                                                                                               নম্বর : ৩৮৪৮
বঙ্গবন্ধু ছিলেন উচ্চ মানবিকতা গুণসম্পন্ন মানুষ
                              -- জনপ্রশাসন প্রতিমন্ত্রী
ঢাকা, ৩০ শ্রাবণ (১৪ আগস্ট) :


জনপ্রশাসন প্রতিমন্ত্রী ফরহাদ হোসেন বলেছেন, বঙ্গবন্ধু ছিলেন উচ্চ মানবিকতা গুণসম্পন্ন মানুষ। মানুষের প্রতি ছিল তাঁর প্রগাঢ় ভালোবাসা আর মমত্ববোধ।

আজ জাতীয় শোক দিবস উপলক্ষ্যে ইন্ডিপেন্ডেন্ট ইউনিভার্সিটি, বাংলাদেশ আয়োজিত ওয়েবিনারের প্রধান অতিথি হিসেবে বক্তৃতাকালে প্রতিমন্ত্রী এ কথা বলেন।

প্রতিমন্ত্রী বলেন, বঙ্গবন্ধু এই দেশ আর দেশের মানুষকে হৃদয় দিয়ে ভালোবাসতেন। তিনি এদেশকে সম্মানজনক অবস্থানে পৌঁছে দিতে আজীবন সংগ্রাম করে গেছেন। বঙ্গবন্ধু এদেশের মানুষকে ভালোবাসতেন বলেই এতটা ত্যাগ স্বীকার করতে পেরেছিলেন।

প্রতিমন্ত্রী এ সময় দেশকে উন্নত সমৃদ্ধ রাষ্ট্রে পরিণত করতে বঙ্গবন্ধুর আদর্শ ও মুক্তিযুদ্ধের চেতনায় উদ্বুদ্ধ হয়ে কাজ করতে শিক্ষার্থীদের প্রতি আহ্বান জানান।

ইন্ডিপেন্ডেন্ট ইউনিভার্সিটির বোর্ড অভ্ ট্রাস্টিজ এর চেয়ারম্যান এ মতিন চৌধুরী সভাপতিত্বে অনুষ্ঠানে ঢাকা বিশ্ববিদ্যালয়ের বঙ্গবন্ধু চেয়ার ও বাংলাদেশ ব্যাংকের সাবেক গভর্নর প্রফেসর আতিউর রহমান, সাবেক পররাষ্ট্র সচিব মোহাম্মদ জামির, বঙ্গবন্ধু শেখ মুজিব রিসার্চ ইনস্টিটিউট ফর পিস অ্যান্ড লিবার্টির পরিচালক প্রফেসর ফখরুল আলম অনুষ্ঠানের সম্মানিত অতিথি হিসেবে বক্তব্য রাখেন। 

#

শিবলী/সাহেলা/সঞ্জীব/জয়নুল/২০২১/২০৪০ঘণ্টা 

তথ্যবিবরণী                                                            
                         নম্বর : ৩৮৪৭

বঙ্গবন্ধুর আজীবনের লালিত স্বপ্ন বাস্তবায়নে কাজ করছে সরকার





        -- শিল্পমন্ত্রী
বেলাবো (নরসিংদী), ৩০ শ্রাবণ (১৪  আগস্ট): 


শিল্পমন্ত্রী নূরুল মজিদ মাহমুদ হুমায়ূন বলেছেন, জাতির পিতা বঙ্গবন্ধুর আজীবনের লালিত স্বপ্ন বাস্তবায়নে সরকার কাজ করছে। প্রধানমন্ত্রী শেখ হাসিনা করোনা ভাইরাস প্রতিরোধে গ্রামে গ্রামে কমিটি করে দিয়েছে। করোনা মহামারি রোধে সবাইকে ঐক্যবদ্ধ হয়ে কাজ করতে হবে। আওয়ামী লীগের নেতাকর্মীদেরকে মানুষের সুখ-দুঃখের সাথী হতে হবে। করোনা ভাইরাস মহামারি প্রতিরোধে প্রধানমন্ত্রী সারা দেশে গণটিকার ব্যবস্থা করেছে। হাসপাতাল ও হাসপাতালের বেড সংখ্যা বৃদ্ধি করেছে। এছাড়া প্রতিটি হাসপাতালে সেন্ট্রাল অক্সিজেনের ব্যবস্থা করেছে। সকলের সহযোগিতা থাকলে বেলাবোর উন্নয়ন কাজ থেমে থাকবে না। তিনি বলেন, নেতাকর্মীদের ঐক্যবদ্ধ হয়ে সরকারের উন্নয়ন কার্যক্রমকে গ্রাম, ইউনিয়ন ও উপজেলার প্রতিটি কোণায় কোণায় পৌঁছে দিতে হবে।
 
জাতির পিতা বঙ্গবন্ধু শেখ মুজিবুর রহমানের ৪৬তম শাহাদত বার্ষিকীতে ১৫ই আগস্ট জাতীয় শোক দিবস-২০২১ উপলক্ষে নরসিংদীর বোলাবো উপজেলা পরিষদ অডিটোরিয়ামে গরিব ও দুস্থদের মাঝে খাদ্যসামগ্রী বিতরণ অনুষ্ঠানে প্রধান অতিথির বক্তব্যে মন্ত্রী আজ এসব কথা বলেন। 


মন্ত্রী বলেন, করোনা মহামারিতে সরকার নির্দেশিত বিধি-নিষেধ মানতে হবে এবং মাস্ক পড়তে হবে। সরকারের গণটিকা কার্যক্রমকে সফল ও করোনা ভাইরাস প্রতিরোধ করতে ওয়ার্ড, ইউনিয়ন ও উপজেলা পর্যায়ের রাজনৈতিক নেতাকর্মীদের এগিয়ে আসার আহ্বান জানান তিনি।

উপজেলা নির্বাহী অফিসার মোঃ আক্তার হোসেন শাহিনের সভাপতিত্বে অনুষ্ঠানে অন্যান্যের মধ্যে উপস্থিত ছিলেন শিল্প মন্ত্রণালয়ের অতিরিক্ত সচিব মোঃ গোলাম ইয়াহিয়া, অর্থ মন্ত্রণালয়ের আর্থিক প্রতিষ্ঠান বিভাগের অতিরিক্ত সচিব এ বি এম রুহুল আজাদ প্রমুখ। 


বেলাবো উপজেলা প্রশাসন আয়োজিত এবং শিল্প মন্ত্রণালয় ও প্রেরণা ফাউন্ডেশনের সহযোগিতায় প্রায় ৪০০ জন গরিব ও দুস্থদের মাঝে এ খাদ্যসামগ্রী বিতরণ করা হয়।
 #

জাহাঙ্গীর/সাহেলা/সঞ্জীব/সেলিম/২০২১/১৯৪০ ঘণ্টা 

তথ্যবিবরণী                                                                                                                 নম্বর : ৩৮৪৬
বঙ্গমাতা মহিলা সমিতিতে এসএমই ঋণ বিতরণ করলেন এলজিআরডি প্রতিমন্ত্রী
ঢাকা, ৩০ শ্রাবণ (১৪ আগস্ট) :


আজ যশোর মণিরামপুরে পল্লী উন্নয়ন ও সমবায় প্রতিমন্ত্রী স্বপন ভট্টাচার্য্য বঙ্গমাতা শেখ ফজিলাতুন নেছা মুজিবের ৯১তম জন্মবার্ষিকী উপলক্ষ্যে নেহালপুর ‘বঙ্গমাতা মহিলা পল্লী উন্নয়ন সমিতি’র কোভিড-১৯ এ ক্ষতিগ্রস্ত উদ্যোক্তাদের মাঝে প্রধানমন্ত্রী ঘোষিত প্রণোদনা এসএমই ঋণ বিতরণ কার্যক্রম উদ্বোধন করেছেন। বিআরডিবির তত্ত্বাবধানে পর্যায়ক্রমে সদস্যদের মধ্যে চলমান অর্থবছরে ১ কোটি টাকা এসএমই ঋণ বিতরণ করা হবে বলে জানিয়েছেন  প্রতিমন্ত্রী।

প্রতিমন্ত্রী বলেন, বঙ্গমাতা ফজিলাতুন নেছা মুজিবের আদর্শ ও ত্যাগের ইতিহাস যুগে যুগে বাঙালি নারীদের জন্য অনুপ্রেরণার উৎস হয়ে থাকবে। মহীয়সী বঙ্গমাতার স্মৃতিকে অম্লান রাখার উদ্দেশ্যে বঙ্গমাতার নামে সমবায় সমিতি গঠন করা হচ্ছে, যাতে নারীরা স্বাবলম্বী হতে পারে। বঙ্গমাতার অবদান সবাই জানতে পারে এজন্যেই সারা  দেশব্যাপী এই উদ্যোগ নেয়া হয়েছে।

এ সময় প্রতিমন্ত্রী বলেন, বাংলাদেশ মাথাপিছু আয়ের দিক থেকে প্রতিবেশী ভারত পাকিস্তানকে ছাড়িয়ে গেছে। স্বাধীনতা-পরবর্তী চরম সংকটজনক অর্থনৈতিক অবস্থা কাটিয়ে উঠে বাংলাদেশ এখন এশিয়ার উদীয়মান অর্থনৈতিক শক্তি। তিনি আরো বলেন, জাতির পিতা দু’টি লক্ষ্য নিয়ে রাজনীতি করেছেন। একটি স্বাধীনতা অর্জন, আরেকটি অর্থনৈতিক মুক্তি। মুক্তিযুদ্ধের পর মাত্র সাড়ে তিন বছরের মাথায় জাতির পিতাকে নৃশংসভাবে হত্যা  করা হয়। ভূলুণ্ঠিত করা হয় জাতির পিতার স্বপ্ন। প্রধানমন্ত্রী অত্যন্ত দক্ষতার সাথে জাতির পিতার সেই স্বপ্নপূরণে কাজ করছেন। একটি শক্তিশালী অর্থনৈতিক ভিত্তি গঠনের জন্য প্রধানমন্ত্রীর নেতৃত্বে সবাইকে একসাথে কাজ করতে হবে।

মণিরামপুর উপজেলা নির্বাহী অফিসার সৈয়দ জাকির হোসেনের সভাপতিত্ব অনুষ্ঠানে বিশেষ অতিথি হিসেবে উপস্থিত ছিলেন মনিরামপুর উপজেলা আওয়ামী লীগের সভাপতি ও পৌর মেয়র কাজী মাহমুদুল হাসান  উপ-পরিচালক বিআরডিবি যশোর মোঃ কামরুজ্জামান।
#

আহসান/সাহেলা/সঞ্জীব/জয়নুল/২০২১/২০০০ঘণ্টা 

তথ্যবিবরণী                                                                                                                নম্বর : ৩৮৪৫
বঙ্গবন্ধু, মহান মুক্তিযুদ্ধ এবং স্বাধীনতা একই সূত্রে গাঁথা
                                                      -- খাদ্যমন্ত্রী
ঢাকা, ৩০ শ্রাবণ (১৪ আগস্ট) :


বঙ্গবন্ধু, মহান মুক্তিযুদ্ধ এবং স্বাধীনতা একই সূত্রে গাঁথা। বঙ্গবন্ধু শেখ মুজিবের স্বপ্নের সোনার বাংলা গড়তে তরুণ প্রজন্মকে জাতির পিতার আদর্শ ধারণ করার আহ্বান জানিয়েছেন খাদ্যমন্ত্রী সাধন চন্দ্র মজুমদার।

আজ জাতির পিতা বঙ্গবন্ধু শেখ মুজিবুর রহমানের ৪৬তম শাহাদত বার্ষিকী ও জাতীয় শোক দিবস ২০২১ উপলক্ষ্যে নওগাঁ জেলা প্রশাসন আয়োজিত ‘ছোটদের বঙ্গবন্ধু’ শীর্ষক ওয়েবিনারে যুক্ত হয়ে প্রধান অতিথির বক্তৃতায় মন্ত্রী এসব কথা বলেন।

সাধন চন্দ্র মজুমদার বলেন, বঙ্গবন্ধু দেশের মানুষকে ভালোবাসতেন। দেশের মানুষের কল্যাণই ছিলো তাঁর ব্রত। চক্রান্তকারীরা ভেবেছিল তাঁকে হত্যা করলে ইতিহাস থেকে বঙ্গবন্ধুকে মুছে ফেলা যাবে। তাদের সে চক্রান্ত মিথ্যা প্রমাণিত হয়েছে। শেখ মুজিব স্থান করে নিয়েছেন এদেশের মানুষের মনের মনিকোঠায়।

অনুষ্ঠানে মূল প্রবন্ধ উপস্থাপন করেন রাজশাহী বিভাগীয় কমিশনার ড. মোঃ হুমায়ুন কবীর। সভাপতিত্ব করেন নওগাঁর জেলা প্রশাসক মোঃ হারুন অর রশীদ।

ওয়েবিনারে বক্তারা জাতির পিতা বঙ্গবন্ধু শেখ মুজিবুর রহমানের জীবন ও কর্ম নিয়ে বিস্তারিত আলোচনা করেন।
#

কামাল/সাহেলা/সঞ্জীব/জয়নুল/২০২১/১৯৩০ঘণ্টা

তথ্যবিবরণী                                                            
                         
নম্বর : ৩৮৪৪

মার্কিন যুক্তরাষ্ট্রের এনআরবিদের প্রতি বাণিজ্যমন্ত্রী
বাংলাদেশে বিনিয়োগে এগিয়ে আসুন
ঢাকা, ৩০ শ্রাবণ (১৪  আগস্ট): 


মার্কিন যুক্তরাষ্ট্রে সফররত বাণিজ্যমন্ত্রী টিপু মুনশি বলেছেন, বিনিয়োগের জন্য সবধরনের পরিবেশ এখন বাংলাদেশে বিদ্যমান। প্রধানমন্ত্রী শেখ হাসিনার উদ্যোগে বাংলাদেশের বিভিন্ন গুরুত্বপূর্ণ স্থানে একশতটি স্পেশাল ইকোনমিক জোন গড়ে তোলা হচ্ছে। ইতোমধ্যে অনেকগুলোর কাজ এখন শেষ পর্যায়ে। বেশকিছু স্পেশাল ইকোনমিক জোনে দেশি-বিদেশি বিনিয়োগকারী বিনিয়োগে এগিয়ে এসেছেন। মার্কিন যুক্তরাষ্ট্রের ননরেসিডেন্ট বাংলাদেশীরা (এনআরবি) বিনিয়োগ করলে লাভবান হবেন। মন্ত্রী বলেন, দেশি-বিদেশি বিনিয়োগ আকৃষ্ট করতে বাংলাদেশ সরকার বেশকিছু আকর্ষণীয় সুযোগ-সুবিধার প্যাকেজ ঘোষণা করেছে। বিনিয়োগের ক্ষেত্রে সকল আনুষ্ঠানিকতা ওয়ান আমব্রেলা বা ওয়ান স্টপ সার্ভিসের আওতায় দ্রুত এবং কম খরচে সম্পন্ন করা হচ্ছে। এখন বিনিয়োগের ক্ষেত্রে আনুষ্ঠানিকতা সংক্ষিপ্ত ও সহজ করা হয়েছে। বোর্ড অভ্‌ ইনভেস্টমেন্ট বিনিয়োগের বিষয়ে সংশ্লিষ্ট সকল বিভাগের সাথে সমন্বয় সাধন করছে। এর ফলে বিনিয়োগকারীদের আগ্রহ অনেক বেড়েছে।    


মন্ত্রী গতকাল মার্কিন যুক্তরাষ্ট্রের লস এনজেলস এর সিলকন ভেলিতে বাণিজ্য মন্ত্রণালয় এবং লস এনেজলস্থ কনসাল জেনারেলের অফিসের সহযোগিতায় স্টার্টআপ বাংলাদেশ লিমিটেড আয়োজিত ‘বাংলাদেশ দ্য নেক্সট ইনভেস্টমেন্ট ফ্রোন্টিয়ার’ শীর্ষক সেমিনারে প্রধান অতিথির বক্তৃতায় এসব কথা বলেন।

বাণিজ্যমন্ত্রী বলেন, মার্কিন যুক্তরাষ্ট্রে অবস্থানরত বাংলাদেশিরা দেশের কল্যাণে গুরুত্বপূর্ণ অবদান রাখছেন। মার্কিন যুক্তরাষ্ট্রে বাংলাদেশের ভাবমূর্তি উজ্জল করতে এনআরবি’রা দায়িত্বশীল ভূমিকা রেখে যাচ্ছেন। জাতির পিতা বঙ্গবন্ধু শেখ মুজিবুর রহমান সারাজীবন সংগ্রাম করে বাংলাদেশ স্বাধীন করে গেছেন। আজ তাঁরই সুযোগ্যকন্যা প্রধানমন্ত্রী শেখ হাসিনা দেশের অর্থনৈতিক মুক্তির জন্য দিন-রাত কাজ করে যাচ্ছেন। বাংলাদেশের উন্নয়ন এখন দৃশ্যমান। বিশ্ববাসী এখন বাংলাদেশের উন্নয়নের প্রশংসা করছেন। বাংলাদেশে অনেক মেগা প্রকল্প সফলভাবে বাস্তবায়িত হচ্ছে। বাংলাদেশ নিজ খরচে পদ্মা সেতু নির্মাণ করছে। ২০৪১ সালে বাংলাদেশ একটি উন্নত দেশে পরিণত হবে। মার্কিন যুক্তরাষ্ট্রের এনআরবিদের বাংলাদেশের উন্নয়ন অগ্রযাত্রায় অবদান রাখার সুযোগ এসেছে।

এ সময় উপস্থিত ছিলেন মার্কিন যুক্তরাষ্ট্রের লস এনজেলস্থ কনসাল জেনারেল তারেক মোহাম্মদ বাণিজ্য মন্ত্রণালয়ের অতিরিক্ত সচিব মোঃ হাফিজুর রহমান, যুগ্ম-সচিব মোঃ আব্দুর রহিম খান, পররাষ্ট্র মন্ত্রণালয়ের মহাপরিচালক সোহেলী সাবরীন, বাংলাদেশ ই-কমার্স এসোসিয়েশনের প্রেসিডেন্ট শমী কায়সার, লস এনজেলস্থ বাংলাদেশের কমার্শিয়াল কাউন্সিলর এস এম খোরশিদ-উল-আলম, লস এনজেলস্থ বিশ্বের প্রতিষ্ঠিত মার্কিন যুক্তরাষ্ট্রের টেকনোলজি সেক্টরের ব্যবসায়ী নেতা এবং ননরেসিডেন্ট বাংলাদেশিগণ।  

#

বকসী/সাহেলা/সঞ্জীব/সেলিম/২০২১/১৯৩০ ঘণ্টা 

তথ্যবিবরণী                                                                                                 নম্বর :  ৩৮৪৩
 

কোভিড-১৯ সংক্রান্ত সর্বশেষ প্রতিবেদন
 

ঢাকা, ৩০ শ্রাবণ (১৪ আগস্ট):   

            স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা প্রতিষ্ঠান (আইইডিসিআর)-এর তথ্যানুযায়ী গত ২৪ ঘণ্টায় দেশে ৩৩ হাজার ৩৩০ জনের নমুনা পরীক্ষা করে ৬ হাজার ৮৮৫ জনের শরীরে করোনা সংক্রমণ পাওয়া গেছে। এ নিয়ে বাংলাদেশে এখন পর্যন্ত কোভিড-১৯ আক্রান্ত রোগীর সংখ্যা ১৪ লাখ ১২ হাজার ২১৮ জন। 

 


গত ২৪ ঘণ্টায় ১৭৮ জন-সহ এ পর্যন্ত ২৩ হাজার ৯৮৮ জন এ রোগে মৃত্যুবরণ করেছেন।

 


করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১২ লাখ ৮১ হাজার ৩২৭ জন।

 

#

ফেরদৌস/সাহেলা/সঞ্জীব/সেলিম/২০২১/১৮৩০ ঘণ্টা 

তথ্যবিবরণী                                                            
                         
নম্বর : ৩৮৪২
শেখ হাসিনার হাত ধরেই বিনির্মাণ হবে বঙ্গবন্ধুর স্বপ্নের সোনার বাংলা

                                                          -- স্থানীয় সরকার মন্ত্রী

ঢাকা, ৩০ শ্রাবণ (১৪  আগস্ট): 


স্থানীয় সরকার মন্ত্রী মোঃ তাজুল ইসলাম বলেছেন, প্রধানমন্ত্রী শেখ হাসিনার হাতে যতদিন দেশ থাকবে, এদেশ কখনো পথ হারাবে না। শেখ হাসিনার হাত ধরেই বঙ্গবন্ধুর স্বপ্নের সোনার বাংলা বিনির্মাণ হবে।


জাতীয় শোক দিবস উপলক্ষে আজ ঢাকা ওয়াসা আয়োজিত "Development Thoughts of Bangabondhu: Today's Reality of Bangladesh" শীর্ষক অনলাইন আলোচনা সভায় প্রধান অতিথির বক্তব্যে মন্ত্রী এসব কথা বলেন।


মন্ত্রী বলেন, প্রধানমন্ত্রীর দৃঢ় নেতৃত্বে দেশ আজ উন্নয়নের মহাসড়কে। খাদ্য, শিক্ষা, স্বাস্থ্য, অবকাঠামো, আর্থ-সামাজিকসহ সকল ক্ষেত্রে অভূতপূর্ব উন্নয়ন সাধিত হচ্ছে। এ কারণে বিশ্বে বাংলাদেশ আজ উন্নয়নের রোল মডেলে পরিণত হয়েছে। বাঙালির ভাগ্য পরিবর্তন ও দেশের উন্নয়নে কোনো অপশক্তিই তাঁকে দমাতে পারবে না। বঙ্গবন্ধু ও বাংলাদেশ যেমন একসূত্রে গাঁথা তেমনি বাংলাদেশের উন্নয়ন ও শেখ হাসিনা এখন সমার্থক বলেও উল্লেখ করেন তিনি। তিনি বলেন, জাতির পিতা বঙ্গবন্ধু শেখ মুজিবুর রহমান শুধু বাঙালি নয়, সারা বিশ্বের নিপীড়িত-শোষিত মানুষের পক্ষে আজীবন লড়াই-সংগ্রাম করে গেছেন। মানুষের ন্যায্য অধিকার আদায়ে তিনি সবসময় সোচ্চার ছিলেন। সাধারণ মানুষ ছিল তাঁর সবচেয়ে আপনজন। শেখ হাসিনার ধমনীতেও বঙ্গবন্ধুর রক্ত প্রবাহিত, তিনিও জানেন কিভাবে মানুষকে আপন করে নিয়ে গরিব দুঃখী মানুষের ভাগ্যের পরিবর্তন ঘটাতে হয়।


মোঃ তাজুল ইসলাম বলেন, জাতির সবচেয়ে বড় দুর্ভাগ্য যে হাজার বছরের শ্রেষ্ঠ সন্তানকে হারিয়েছি। আর আমরা অত্যন্ত সৌভাগ্যবান কারণ বঙ্গবন্ধুর যোগ্য কন্যা শেখ হাসিনাকে পেয়েছি যিনি এ জাতির দায়িত্ব কাঁধে নিয়েছেন। পিতার দর্শন, আদর্শ বুকে ধারণ করে তাঁর স্বপ্ন বাস্তবায়ন করে দুঃখী মানুষের মুখে হাসি ফোটাতে সকল বাধা উপেক্ষা করে দিনরাত পরিশ্রম করে যাচ্ছেন।


মন্ত্রী বলেন, জাতির পিতা বঙ্গবন্ধু শেখ মুজিবুর রহমান বাংলাদেশের অবিসংবাদিত নেতা। বাংলাদেশের স্বাধীনতা সংগ্রামে অসামান্য অবদানের জন্য বাঙালির জাতির পিতার আসনে তিনি অধিষ্ঠিত হয়েছেন। তাঁর দীর্ঘ সংগ্রামী জীবনের ফসল এই স্বাধীন-সার্বভৌম বাংলাদেশ। তিনি আরো বলেন, বঙ্গবন্ধু কেবল দেশ স্বাধীন করেই ক্ষান্ত হননি। সদ্য স্বাধীনতাপ্রাপ্ত যুদ্ধবিধ্বস্ত দেশ পুনর্গঠনে শুরু করেন মহাযজ্ঞ। শোষণমুক্ত সমাজ প্রতিষ্ঠার লক্ষ্যে যুদ্ধবিধ্বস্ত বাংলাদেশকে সম্মিলিত উদ্যোগে সোনার বাংলা হিসেবে গড়ে তোলার  জন্য সকলকে আহ্বান জানিয়েছেন বারবার। মাত্র সাড়ে তিন বছরের মধ্যেই তিনি ব্যাপক উন্নয়ন করতে সক্ষম হয়েছিলেন।


ঢাকা ওয়াসার ব্যবস্থাপনা পরিচালক ইঞ্জিনিয়ার তাকসিম এ খানের সভাপতিত্বে অনুষ্ঠানে বিশেষ অতিথি হিসেবে উপস্থিত ছিলেন স্থানীয় সরকার বিভাগের সিনিয়র সচিব হেলালুদ্দীন আহমদ এবং ঢাকা ওয়াসার চেয়ারম্যান ইঞ্জিনিয়ার গোলাম মোস্তফা। বিচারপতি ড. মোঃ রেজাউল হাসান মূল প্রবন্ধ উপস্থাপন করেন ।


এছাড়া, গেস্ট অভ্‌ অনার হিসেবে বাংলাদেশে নিযুক্ত শ্রীলংকার হাইকমিশনার, নেপালের রাষ্ট্রদূত, এশিয়ান ডেভেলপমেন্ট ব্যাংকের ডিরেক্টর এবং এফডি'র কান্ট্রি ডিরেক্টরসহ বিভিন্ন উন্নয়ন সহযোগী দেশের প্রতিনিধিবৃন্দ আলোচনা সভায় অংশ নেন।

  #

হায়দার/সাহেলা/সঞ্জীব/সেলিম/২০২১/১৯৩০ ঘণ্টা 

তথ্যবিবরণী                                                            
                         নম্বর : ৩৮৪১
জাতীয় শোক দিবস উপলক্ষ্যে জাতির পিতা বঙ্গবন্ধু শেখ মুজিবুর রহমানের
জন্মশতবার্ষিকী উদ্‌যাপন জাতীয় কমিটির পক্ষ হতে পোস্টার প্রকাশিত
ঢাকা, ৩০ শ্রাবণ (১৪  আগস্ট): 


জাতীয় শোক দিবস ২০২১ ও জাতির পিতা বঙ্গবন্ধু শেখ মুজিবুর রহমানের ৪৬তম শাহাদতবার্ষিকী উপলক্ষ্যে জাতির পিতা বঙ্গবন্ধু শেখ মুজিবুর রহমানের জন্মশতবার্ষিকী উদ্‌যাপন জাতীয় কমিটির পক্ষ হতে তিনটি পৃথক ডিজাইনের মুদ্রিত পোস্টার প্রকাশ করা হয়েছে। 


জাতীয় শোক দিবসে জাতির পিতা বঙ্গবন্ধু শেখ মুজিবুর রহমানসহ ১৫ই আগস্টের সকল শহিদের প্রতি শ্রদ্ধা নিবেদনের উদ্দেশ্যে প্রকাশিত পোস্টার তিনটির শিরোনাম করা হয়েছে: ‘শোক থেকে শক্তি শোক থেকে জাগরণ’, ‘IN YOUR INFINITE VALOUR, MUJIB MILLIONS OF SOUL STAY FOREVER ALERTÕ এবং ‘এই ইতিহাস ভুলে যাবো আজ, আমি কি তেমন সন্তান? যখন আমার জনকের নাম শেখ মুজিবুর রহমান’। পোস্টারগুলো তথ্য ও সম্প্রচার মন্ত্রণালয়ের গণযোগাযোগ অধিদপ্তরের মাধ্যমে সারাদেশে বিতরণ ও স্থাপন এবং পররাষ্ট্র মন্ত্রণালয়ের মাধ্যমে বিদেশস্থ বাংলাদেশ মিশনগুলোতে প্রেরণ করা হয়েছে।

জাতীয় শোক দিবস ২০২১ ও জাতির পিতা বঙ্গবন্ধু শেখ মুজিবুর রহমানের ৪৬তম শাহাদতবার্ষিকী যথাযোগ্য মর্যাদায় উদ্‌যাপনের অংশ হিসাবে প্রিন্ট, ইলেক্ট্রনিক, অনলাইন ও সোশ্যাল মিডিয়ায় পোস্টারগুলো ব্যাপকভাবে প্রচারের জন্য জাতির পিতা বঙ্গবন্ধু শেখ মুজিবুর রহমানের জন্মশতবার্ষিকী উদ্‌যাপন জাতীয় বাস্তবায়ন কমিটির পক্ষ হতে অনুরোধ জানানো হয়েছে।
  #

মোহসিন/সাহেলা/সঞ্জীব/সেলিম/২০২১/১৮২০ ঘণ্টা 
চলমান পাতা/২-৪

তথ্যবিবরণী                                                                                                                নম্বর : ৩৮৪০
বঙ্গবন্ধু শোষণমুক্ত বৈষম্যহীন সমাজের স্বপ্ন দেখতেন
                                            -- প্রবাসী কল্যাণ মন্ত্রী
ঢাকা, ৩০ শ্রাবণ (১৪ আগস্ট) :


প্রবাসী কল্যাণ ও বৈদেশিক কর্মসংস্থান মন্ত্রী ইমরান আহমদ বলেছেন, বঙ্গবন্ধু শোষণ-বঞ্চনামুক্ত বৈষম্যহীন সমাজের স্বপ্ন দেখতেন। তিনি আজীবন বাংলার গরিব দুঃখী মানুষের রাজনীতি করেছেন। তাঁর জীবনের দীর্ঘ সংগ্রামের ফসল আজকের বাংলাদেশ। 


আজ প্রবাসী কল্যাণ ও বৈদেশিক কর্মসংস্থান মন্ত্রণালয়ের আয়োজনে ‘বঙ্গবন্ধুর চেতনায় সিভিল সার্ভিস’ শীর্ষক এক ওয়েবিনারে প্রধান অতিথির বক্তৃতায় মন্ত্রী এসব কথা বলেন। এতে বিশেষ অতিথি হিসেবে বক্তব্য রাখেন জনপ্রশাসন প্রতিমন্ত্রী ফরহাদ হোসেন। 


মন্ত্রী বলেন, বঙ্গবন্ধুকে অনুধাবন করতে হলে মনোযোগ দিয়ে তাঁর কথা অনুধাবন করতে হবে। তিনি বলেন, বঙ্গবন্ধু তাঁর জীবদ্দশায় সকলের প্রতি যে আহ্বান জানিয়ে গেছেন তা স্মরণে রেখে সবাই কাজে কর্মে প্রতিফলন ঘটালে বঙ্গবন্ধুর প্রতি যথাযথ শ্রদ্ধা জানানো হবে।

জনপ্রশাসন প্রতিমন্ত্রী বলেন, বঙ্গবন্ধু সারাজীবন মানুষের মুক্তির লক্ষ্যে লড়াই করে গেছেন। তাঁর দু’টি লক্ষ্য ছিল এদেশের মানুষকে স্বাধীনতা এনে দেয়া এবং দেশকে বিশ্বের বুকে সম্মানের স্থানে প্রতিষ্ঠিত করা। প্রতিমন্ত্রী এ সময় বাংলাদেশকে উন্নত-সমৃদ্ধ রাষ্ট্রে পরিণত করার লক্ষ্যে বঙ্গবন্ধুর আদর্শ এবং মুক্তিযুদ্ধের চেতনায় উদ্বুদ্ধ হয়ে কাজ করতে সরকারি কর্মচারীদের প্রতি আহ্বান জানান।

প্রবাসী কল্যাণ ও বৈদেশিক কর্মসংস্থান মন্ত্রণালয়ের সচিব ড. আহমেদ মুনিরুছ সালেহীনের সভাপতিত্বে এতে মুখ্য আলোচক হিসেবে বক্তব্য রাখেন প্রধানমন্ত্রীর কার্যালয়ের সচিব মোঃ তোফাজ্জল হোসেন মিয়া।
#

রাশেদুজ্জামান/সাহেলা/সঞ্জীব/জয়নুল/২০২১/১৮৫০ঘণ্টা

তথ্যবিবরণী                                                                                                                নম্বর : ৩৮৩৯
 শোককে শক্তিতে পরিণত করে বাংলাদেশ এগিয়ে যাচ্ছে
                                        -- নৌপরিবহন প্রতিমন্ত্রী
ঢাকা, ৩০ শ্রাবণ (১৪ আগস্ট) :


নৌপরিবহন প্রতিমন্ত্রী খালিদ মাহ্মুদ চৌধুরী বলেছেন, শোককে শক্তিতে পরিণত করে বাংলাদেশ এগিয়ে যাচ্ছে। ২০৪১ সাল নাগাদ বাংলাদেশ উন্নত দেশের কাতারে পৌঁছবে। বাংলাদেশের অর্থনৈতিক উন্নয়ন এখন এক বিস্ময়। প্রধানমন্ত্রী শেখ হাসিনার সাহসী ও দৃঢ়চেতা নেতৃত্বের কারণে দেশ এগিয়ে যাচ্ছে।

প্রতিমন্ত্রী আজ ঢাকায় বিআইডব্লিউটিএ ভবনে জাতির পিতা বঙ্গবন্ধু শেখ মুজিবুর রহমানের শাহাদতবার্ষিকী ও জাতীয় শোক দিবস-২০২১ উপলক্ষে নৌপরিবহন মন্ত্রণালয় আয়োজিত আলোচনা সভায় প্রধান অতিথির বক্তব্যে এসব কথা বলেন।

নৌপরিবহন মন্ত্রণালয়ের সচিব মোহাম্মদ মেজবাহ্ উদ্দিন চৌধুরীর সভাপতিত্বে অনুষ্ঠানে অন্যান্যের মধ্যে  বক্তব্য রাখেন জাতীয় নদী রক্ষা কমিশনের চেয়ারম্যান এ এস এম আলী কবীর, নৌপরিবহন মন্ত্রণালয়ের অতিরিক্ত সচিব বেগম লায়লা জেসমিন প্রমুখ। 


প্রতিমন্ত্রী বলেন, পঁচাত্তরের ১৫ই আগস্টের হত্যাকাণ্ড নিছক ব্যক্তি হত্যাকাণ্ড নয়; নিছক পরিবার হত্যাকাণ্ড নয়। বঙ্গবন্ধুর নেতৃত্বে ’৭১ এর বিজয় ও স্বাধীন সার্বভৌম বাংলাদেশ প্রতিষ্ঠা করার অস্বীকৃতি-এ হত্যাকাণ্ড। ঘাতকরা ’৭৫ এর ১৬ আগস্ট থেকে তাদের নীলনকশা বাস্তবায়ন শুরু করে। ’৭৫ এর খুনিদের রাজনীতি করার সুযোগ করে দেয়া হয়েছে। তাদেরকে সামাজিক ও অর্থনৈতিকভাবে শক্তিশালী করা হয়েছে। মুক্তিযুদ্ধ ও বঙ্গবন্ধুর গৌরবজনক ইতিহাস মুছে ফেলার অপচেষ্টা করা হয়েছে। 


অনুষ্ঠানের শুরুতে বঙ্গবন্ধুসহ ১৫ই আগস্টে শহীদদের আত্মার মাগফিরাত কামনা এবং দেশ ও জাতির অগ্রগতির জন্য দোয়া করা হয়।
#

জাহাঙ্গীর/সাহেলা/সঞ্জীব/জয়নুল/২০২১/১৮৪০ঘণ্টা
তথ্যবিবরণী                                                                                                                নম্বর : ৩৮৩৮
রৌমারীতে জাতির পিতা বঙ্গবন্ধুর ম্যুরাল উদ্বোধন করেন প্রাথমিক ও গণশিক্ষা প্রতিমন্ত্রী
রৌমারী (কুড়িগ্রাম), ৩০ শ্রাবণ (১৪ আগস্ট) :


হাজার বছরের শ্রেষ্ঠ বাঙালি জাতির পিতা বঙ্গবন্ধু শেখ মুজিবুর রহমানের জন্মশতবার্ষিকী ও মহান স্বাধীনতার সুবর্ণজয়ন্তী উপলক্ষে তাঁর স্মৃতির প্রতি শ্রদ্ধা জানাতে কুড়িগ্রামের রৌমারী উপজেলা পরিষদ চত্বরে  আজ বঙ্গবন্ধুর ম্যুরাল স্থাপন করা হয়েছে। প্রাথমিক ও গণশিক্ষা প্রতিমন্ত্রী মোঃ জাকির হোসেন ম্যুরাল উদ্বোধন করে বঙ্গবন্ধুর প্রতি শ্রদ্ধা নিবেদন ও বিদেহী আত্মার মাগফিরাত কামনা করেন। 


উদ্বোধন অনুষ্ঠানে প্রতিমন্ত্রী বলেন, বঙ্গবন্ধু বাঙালি জাতিকে একটি স্বাধীন দেশ, স্বাধীন পতাকা ও স্বাধীন মানচিত্র দিয়ে গেছেন। তিনি তাঁর সারা জীবন ধরে গরিব, দুঃখী ও মেহনতী মানুষের মুক্তির জন্য সংগ্রাম করে গেছেন। জাতির পিতা বঙ্গবন্ধু চেয়েছিলেন ক্ষুধা ও দারিদ্র্যমুক্ত বৈষম্যহীন সমাজ প্রতিষ্ঠা করতে। বঙ্গবন্ধুর সেই স্বপ্ন বাস্তবায়নে প্রধানমন্ত্রী শেখ হাসিনা তাঁর বলিষ্ঠ নেতৃত্বে ক্ষুধা ও দারিদ্র্যকে জয় করে বিশ্বসভায় একটি উন্নয়নশীল, মর্যাদাবান জাতি হিসেবে বাংলাদেশকে প্রতিষ্ঠা করেছেন। সারা বিশ্বে বাংলাদেশ এখন  উন্নয়নের রোল মডেল। 


এসময় প্রতিমন্ত্রীর সাথে উপস্থিত ছিলেন রৌমারী উপজেলা চেয়ারম্যান শেখ আব্দুল্লাহ, উপজেলা নির্বাহী কর্মকর্তা মোঃ আল ইমরান ও অন্যান্য সরকারি কর্মকর্তাসহ রৌমারী শাখার আওয়ামী লীগ ও যুবলীগ নেতৃবৃন্দ। 

#

রবীন্দ্রনাথ/সাহেলা/সঞ্জীব/জয়নুল/২০২১/১৮১৫ঘণ্টা 

তথ্যবিবরণী                                                                                                                নম্বর : ৩৮৩৭
বঙ্গবন্ধুর আদর্শ ও দর্শন অমর, অক্ষয়
                          -- পর্যটন প্রতিমন্ত্রী
ঢাকা, ৩০ শ্রাবণ (১৪ আগস্ট) :


বেসামরিক বিমান পরিবহন ও পর্যটন মন্ত্রণালয়ের প্রতিমন্ত্রী মোঃ মাহবুব আলী বলেছেন, জাতির পিতা বঙ্গবন্ধু শেখ মুজিবুর রহমান চিরঞ্জীব। তাঁর আদর্শ ও দর্শন অমর, অক্ষয়। তিনি আমাদেরকে চেতনার জায়গা থেকে সঙ্গ দিয়ে যাচ্ছেন, দিয়ে যাবেন অনন্ত কাল। নিরন্তর সাহস ও অনুপ্রেরণা দিচ্ছেন জাতির বিস্ময়কর উন্নয়ন অগ্রযাত্রায়। তাঁর সুযোগ্য কন্যা শেখ হাসিনার নেতৃত্বে জাতির পিতার সকল স্বপ্ন আর দর্শন আজ বাস্তবায়িত হতে চলেছে, দেশ আবার সঠিক পথে ফিরেছে। বাংলাদেশ আজ বিশ্বসভায় ফিরে পেয়েছে তার কাঙ্খিত মর্যাদা।

জাতীয় শোক দিবস উপলক্ষে বাংলাদেশ পর্যটন কর্পোরেশন এবং বাংলাদেশ ট্যুরিজম বোর্ড কর্তৃক আজ যৌথভাবে আয়োজিত ‘চিরঞ্জীব মুজিব’ শীর্ষক ভার্চুয়াল আলোচনা সভায় প্রধান অতিথির বক্তব্যে প্রতিমন্ত্রী এসব কথা বলেন।

প্রতিমন্ত্রী বলেন, বঙ্গবন্ধুর দর্শন বাঙালির স্বকীয়তাকে ধারণ করে এবং বাঙালির আত্মজাগরণের প্রেরণাকে উদ্দীপ্ত করে। তাঁর বৈপ্লবিক নেতৃত্ব ও দর্শনের কল্যাণেই মুক্তিযুদ্ধের পর যুদ্ধবিধ্বস্ত বাংলাদেশের অর্থনীতি দ্রুত ঘুরে দাঁড়াতে শুরু করে, দেশ যাত্রা শুরু করে উন্নয়নের অভিযাত্রায়।

 মোঃ মাহবুব আলী বলেন, বঙ্গবন্ধুর উন্নয়ন দর্শন বাস্তবায়নে তাঁর কন্যা প্রধানমন্ত্রী শেখ হাসিনা বদ্ধপরিকর। বাংলাদেশের ব্যাপক আর্থসামাজিক ও অবকাঠামো উন্নয়নের মাধ্যমে তিনি বঙ্গবন্ধুর উন্নয়ন দর্শনকে দৃশ্যমান করে তুলেছেন পৃথিবীর কাছে। জাতির পিতার স্বপ্নের ‘সোনার বাংলা’ গড়ে তোলার জন্য অক্লান্ত কাজ করছেন। মহান মুক্তিযুদ্ধের চেতনাকে ধারণ করে প্রধানমন্ত্রীর নেতৃত্বে রূপকল্প ২০২১ ও ২০৪১ এবং ডেল্টা প্ল্যান-২১০০ বাস্তবায়নের মাধ্যমে বাংলাদেশকে সুখী-সমৃদ্ধ উন্নত রাষ্ট্র হিসেবে গড়ে তোলার কাজ চলছে। 


বাংলাদেশ ট্যুরিজম বোর্ডের পরিচালক আবু তাহির মোহাম্মদ জাবেরের সঞ্চালনায় আলোচনা সভায় প্রধান বক্তা হিসেবে বক্তব্য রাখেন বাংলাদেশ সংবাদ সংস্থার পরিচালনা পর্ষদের চেয়ারম্যান ও ঢাকা বিশ্ববিদ্যালয়ের সাবেক উপাচার্য অধ্যাপক ড. আ আ ম স আরেফিন সিদ্দিক।
#

তানভীর/সাহেলা/সঞ্জীব/জয়নুল/২০২১/১৮১০ঘণ্টা

তথ্যবিবরণী                                                                                                                 নম্বর : ৩৮৩৬
দেশ ও বিদেশের ষড়যন্ত্রকারীদের বিষয়ে সকলকে সজাগ থাকতে বললেন পররাষ্ট্রমন্ত্রী

ঢাকা, ৩০ শ্রাবণ (১৪ আগস্ট) :    


পররাষ্ট্রমন্ত্রী ড. এ কে আব্দুল মোমেন বলেছেন, ১৫ আগস্টের মতো নৃশংস ঘটনা বাংলাদেশের মাটিতে কখনো যেন না ঘটে সেজন্য দেশ ও বিদেশের ষড়যন্ত্রকারীদের বিষয়ে সকলকে সজাগ থাকতে হবে। ষড়যন্ত্রকারীরা এখনও থেমে নেই। দেশের অভাবনীয় সাফল্যে শত্রুর সংখ্যা বাড়তে পারে এবং তাদের মোকাবিলায় সকলকে প্রস্তুত থাকতে হবে। দেশের বিরুদ্ধে মিথ্যা প্রচারণায় সকলকে সচেতন থাকতে হবে।


গতকাল জাতীয় শোক দিবস উপলক্ষ্যে জাতীয় কবি কাজী নজরুল ইসলাম বিশ্ববিদ্যালয়ের শিক্ষক সমিতি আয়োজিত ভার্চুয়ালি মন্ত্রী এসব কথা বলেন।


ড. মোমেন বলেন, বঙ্গবন্ধুর বাস্তবসম্মত পররাষ্ট্রনীতির কারণে বাংলাদেশের পররাষ্ট্র মন্ত্রণালয় এখনও সফলতার সাথে কাজ করছে। বঙ্গবন্ধু বিশ্বে শান্তি প্রতিষ্ঠায় সব সময় গুরুত্বারোপ করেন। বঙ্গবন্ধুর নেতৃত্ব ও আদর্শ এবং তাঁর কন্যা শেখ হাসিনার গতিশীল নেতৃত্ব ও অর্জনের বিষয়ে গবেষণার জন্য বিভিন্ন বিশ্ববিদ্যালয়ের শিক্ষকদের আহ্বান জানান তিনি ।


পররাষ্ট্রমন্ত্রী বলেন, বঙ্গবন্ধুর আদর্শ অনুসরণ করার মাধ্যমে আমরা সোনার বাংলা গড়ে তুলতে পারবো। তিনি সারাজীবন মানুষের সেবায় একাগ্রচিত্তে নিজেকে নিয়োজিত রেখেছিলেন। মানুষের সকল ধরনের বৈষম্যের বিরুদ্ধে সোচ্চার ছিলেন। মানুষের প্রতি ভালোবাসার জন্য জাতির পিতা আমাদের হৃদয়ে অক্ষয় হয়ে আছেন। স্বাধীন সার্বভৌম বাংলাদেশ প্রতিষ্ঠার পাশাপাশি সোনার বাংলা প্রতিষ্ঠার স্বপ্ন দেখিয়েছেন বঙ্গবন্ধু।


ড. মোমেন বলেন, ১৯২৮ সালে কলকাতায় সংবর্ধনায় কাজী নজরুল ইসলাম বলেছিলেন, বাঙালি জাতি ঐক্যবদ্ধ হয়ে কোন সংগ্রাম করলে তারা অবশ্যই তা অর্জন করতে পারবে। প্রায় ৪৩ বছর পর স্বাধীন সার্বভৌম বাংলাদেশ প্রতিষ্ঠার মাধ্যমে বঙ্গবন্ধু  তা প্রমাণ করেছিলেন ।


পররাষ্ট্রমন্ত্রী বলেন, বঙ্গবন্ধুকন্যা শেখ হাসিনাও জনগণকে সাথে নিয়ে দেশের উন্নয়ন তথা উন্নত-সমৃদ্ধ বাংলাদেশ গঠনের লক্ষ্যে এগিয়ে চলেছেন। বিশ্বে সংঘাত দূর করে টেকসই শান্তি প্রতিষ্ঠার লক্ষ্যে তিনি জাতিসংঘে শান্তির সংস্কৃতি চালু করেছেন। টেকসই শান্তি প্রতিষ্ঠিত হলে বিশ্বে কেউ উদ্বাস্তু হবে না। ড. মোমেন উল্লেখ করেন, স্বাধীনতার সুবর্ণজয়ন্তী ও বঙ্গবন্ধুর জন্মশতবার্ষিকী উপলক্ষ্যে পৃথিবীর বিভিন্ন দেশের সরকার ও রাষ্ট্রপ্রধান বাংলাদেশের অভাবনীয় সাফল্যের প্রশংসা করেছেন। প্রধানমন্ত্রীর অনন্য মানবিক গুণাবলীর পাশাপাশি জলবায়ু পরিবর্তন মোকাবিলা এবং নারী ক্ষমতায়নে তাঁর নেতৃত্বের প্রশংসা করেন বিশ্ব নেতৃবৃন্দ।


আলোচনা সভায় মুখ্য আলোচক ছিলেন জগন্নাথ বিশ্ববিদ্যালয়ের সাবেক উপাচার্য প্রফেসর ড. মিজানুর রহমান এবং বিশেষ অতিথি হিসেবে বক্তৃতা করেন জাতীয় কবি কাজী নজরুল ইসলাম বিশ্ববিদ্যালয়ের উপাচার্য ড. এ এইচ এম মোস্তাফিজুর রহমান।

#

তৌহিদুল/মেহেদী/জুলফিকার/রেজ্জাকুল/শামীম/২০২১/১৬৩০ ঘণ্টা 

তথ্যবিবরণী                                                                                                                নম্বর : ৩৮৩৫

ইতিহাসের দায়মোচনে বঙ্গবন্ধু হত্যার স্বরূপ উন্মোচন প্রয়োজন
                                                - শ ম রেজাউল করিম
ঢাকা, ৩০ শ্রাবণ (১৪ আগস্ট) :    


ইতিহাসের দায়মোচনে অবিলম্বে বঙ্গবন্ধু হত্যাকান্ডের ষড়যন্ত্রকারী, উপকারভোগী এবং সম্পৃক্তদের স্বরূপ উন্মোচন প্রয়োজন বলে মন্তব্য করেছেন মৎস্য ও প্রাণিসম্পদ মন্ত্রী শ ম রেজাউল করিম।
 
জাতীয় শোক দিবস উপলক্ষ্যে আজ বঙ্গবন্ধু সাংস্কৃতিক জোট কেন্দ্রীয় কার্যনির্বাহী সংসদ আয়োজিত  ‘বঙ্গবন্ধুর রাজনৈতিক দর্শন ও আজকের বাংলাদেশ’ শীর্ষক ভার্চুয়ালি মুখ্য আলোচকের বক্তব্যে তিনি এ কথা বলেন।

মন্ত্রী বলেন, বঙ্গবন্ধু হত্যাকারীদের বিচার হলেও বৃহত্তর পরিসরে ষড়যন্ত্রের সাথে  জড়িতদের বিচার হয়নি। বঙ্গবন্ধুর নিরাপত্তায় সিভিল ও অন্যান্য এজেন্সির দায়িত্বপ্রাপ্তরা, এমনকি রাজনৈতিকভাবে যুক্তরা সেদিন কেন ব্যর্থ হলেন এবং তাদের ভূমিকা কী ছিল সেটাও খুঁজে বের করতে হবে। এজন্য বঙ্গবন্ধু হত্যার সঙ্গে প্রত্যক্ষ ও পরোক্ষভাবে জড়িতদের স্বরূপ উন্মোচনে একটি উচ্চক্ষমতাসম্পন্ন তদন্ত কমিশন গঠন করা প্রয়োজন। বঙ্গবন্ধু কন্যা শেখ হাসিনার সময়ে বঙ্গবন্ধুর খুনি, ষড়যন্ত্রকারী ও সুবিধাভোগীদের স্বরূপ উন্মোচন করতে না পারলে ইতিহাসে আমাদের দায় থেকে যাবে।
 
শ ম রেজাউল করিম আরো বলেন, বঙ্গবন্ধুর লক্ষ্য ছিল একটা স্বাধীন সার্বভৌম রাষ্ট্র প্রতিষ্ঠা, যেখানে ধর্মীয় উগ্রতা ও ধনী-দরিদ্রের বৈষম্য থাকবে না। সেই দর্শনের ধারাবাহিকতায় তিনি যখন দ্বিতীয় বিপ্লবের কর্মসূচি দিয়েছিলেন, যুদ্ধাপরাধীদের বিচারের প্রক্রিয়া এগিয়ে নিয়েছিলেন, তখনই দেশীয় ও আন্তর্জাতিক ষড়যন্ত্রে বঙ্গবন্ধু নির্মম হত্যাকান্ডের শিকার হন।
 
বঙ্গবন্ধু সাংস্কৃতিক জোটের সভাপতি রফিকুল আলমের সভাপতিত্বে ও সাংগঠনিক সম্পাদক সুজন হালদারের সঞ্চালনায় ভার্চুয়ালি প্রধান অতিথি হিসেবে যুক্ত ছিলেন বাংলাদেশ আওয়ামী লীগের উপদেষ্টা পরিষদের সদস্য ও ১৪ দলের সমন্বয়ক আমির হোসেন আমু। সভায় সম্মানিত অতিথি হিসেবে বক্তব্য রাখেন তথ্য ও সম্প্রচার প্রতিমন্ত্রী ডা. মোঃ মুরাদ হাসান। এছাড়াও আগরতলা ষড়যন্ত্র মামলায় অন্যতম অভিযুক্ত ফ্লাইট সার্জেন্ট (অব.) আবদুল জলিল, বঙ্গবন্ধু সাংস্কৃতিক জোটের সাধারণ সম্পাদক অরুন সরকার রানা এবং সহসভাপতি অরুণা বিশ্বাস আলোচনা সভায় বক্তব্য রাখেন।
#

ইফতেখার/মেহেদী/জুলফিকার/রেজ্জাকুল/শামীম/২০২১/১৬৪০ ঘণ্টা 

তথ্যবিবরণী                                                                                                                 নম্বর : ৩৮৩৪
সৌরবাতির আলোয় আলোকিত জুড়ী-বড়লেখার প্রত্যন্ত পাহাড়ি সড়ক

ঢাকা, ৩০ শ্রাবণ (১৪ আগস্ট) :    


মৌলভীবাজারের জুড়ী উপজেলার ভুয়াই বাজার থেকে বড়লেখা উপজেলা'র চান্দগ্রাম বাজার পর্যন্ত ২৮ কি.মি সড়কে ৩৭৩টি গুরুত্বপূর্ণ স্থানে সৌর সড়ক বাতি স্থাপনের কাজ চলছে। প্রত্যন্ত পাহাড়ি আঞ্চলিক মহাসড়কে আলোর ব্যবস্থা করায় দুর্ঘটনা অনেকাংশে কমে আসবে।


বাংলাদেশ জলবায়ু পরিবর্তন ট্রাস্টের অর্থায়নে পল্লী উন্নয়ন ও সমবায় বিভাগের অধীন পল্লী দারিদ্র্যমোচন ফাউন্ডেশন কর্তৃক বাস্তবায়নাধীন ‘গ্রীনহাউস গ্যাস নিঃসরণ কমানোর লক্ষ্যে মৌলভীবাজার জেলার অন্তর্গত জুড়ী ও বড়লেখা উপজেলায় কার্বন নির্গমন হ্রাস ও পরিবেশ উন্নয়ন’ শীর্ষক প্রকল্পের মাধ্যমে পাঁচকোটি টাকা ব্যয়ে জুড়ী ও বড়লেখা উপজেলার আঞ্চলিক মহাসড়কে ৩০ ওয়াট ক্ষমতা সম্পন্ন এসকল সড়ক বাতি স্থাপন করা হচ্ছে ।


এ বিষয়ে পরিবেশ, বন ও জলবায়ু পরিবর্তন মন্ত্রী মোঃ শাহাব উদ্দিন বলেন,  প্রধানমন্ত্রী শেখ হাসিনার 'গ্রাম হবে শহর' পরিকল্পনা বাস্তবায়নের অংশ হিসেবে শহরের মতো দেশের প্রত্যন্ত গ্রামাঞ্চলের সড়কেও সৌরবাতির মাধ্যমে আলোর ব্যবস্থা করা হচ্ছে। তিনি বলেন, সরকারের শ্লোগান, ‘শেখ হাসিনার উদ্যোগ, ঘরে ঘরে বিদ্যুৎ’ এখন আর শুধুই স্লোগান নয়, সরকার এটা বাস্তবায়ন করেছে।

পরিবেশমন্ত্রী বলেন, জীবাশ্ম জ্বালানির বহুল ব্যবহার বায়ুমণ্ডলে গ্রিনহাউজ গ্যাসের পরিমাণ বৃদ্ধি করছে যা বৈশ্বিক উষ্ণায়নের জন্য দায়ী। সরকার এজন্য সৌরশক্তি-সহ বিভিন্ন ধরনের নবায়নযোগ্য জ্বালানি ব্যবহার করে বিদ্যুৎ উৎপাদনের উদ্যোগ বাস্তবায়ন করছে। তিনি বলেন, বাংলাদেশ জলবায়ু পরিবর্তন ট্রাস্টের অর্থায়নে দেশের বিভিন্ন স্থানে সৌরবিদ্যুতের ব্যবস্থা করা হয়েছে। পর্যায়ক্রমে দেশের সকল  প্রত্যন্ত অঞ্চলে এধরনের সড়কে সড়ক বাতি স্থাপন করা হবে।
#
দীপংকর/মেহেদী/জুলফিকার/রেজ্জাকুল/শামীম/২০২১/১৬১৬ ঘণ্টা 

তথ্যবিবরণী                                                                                                                 নম্বর : ৩৮৩৩
কলংকের কালো দাগ মুছে ফেলতে জিয়ার মরণোত্তর বিচার চাইলেন তথ্য ও সম্প্রচার প্রতিমন্ত্রী

ঢাকা, ৩০ শ্রাবণ (১৪ আগস্ট) :    


তথ্য ও সম্প্রচার প্রতিমন্ত্রী ডা. মুরাদ হাসান বলেছেন, জাতির পিতা বঙ্গবন্ধু হত্যাকান্ডের কলংকের  কালো দাগ ইতিহাসের পাতা থেকে মুছে ফেলতে  এ হত্যার মাস্টার মাইন্ড, প্রধান কুশীলব খুনী জিয়াউর রহমানের মরণোত্তর বিচার করতে হবে। 


জাতীয় শোক দিবস উপলক্ষ্যে আজ বঙ্গবন্ধু সাংস্কৃতিক জোট আয়োজিত 'বঙ্গবন্ধুর রাজনৈতিক দর্শন ও আজকের বাংলাদেশ ' শীর্ষক আলোচনা সভায় ভার্চুয়ালি বক্তৃতাকালে তিনি এ দাবি জানান।


সংগঠনের সভাপতি শিল্পী রফিকুল আলমের সভাপতিত্বে আলোচনা সভায় প্রধান অতিথি ছিলেন সাবেক মন্ত্রী ও ১৪ দলের সমন্বয়ক আমির হোসেন আমু, বক্তৃতা করেন মৎস্য ও প্রাণী সম্পদ মন্ত্রী শ ম রেজাউল করিম, আগরতলা ষড়যন্ত্র মামলার আসামি আবদুল জলিল, সাংস্কৃতিক জোটের সহসভাপতি অরুনা বিশ্বাস এবং সাধারণ সম্পাদক অরুন সরকার রানা প্রমুখ।

 #
তুহিন/মেহেদী/জুলফিকার/রেজ্জাকুল/শামীম/২০২১/১৫৪০ ঘণ্টা 

তথ্যবিবরণী                                                                                                                  নম্বর : ৩৮৩২
 ‘বঙ্গবন্ধু ম্যুরাল’ ঢেকে ফেলা ব‍্যানার-ফেস্টুন এলজিআরডি প্রতিমন্ত্রীর নির্দেশে অপসারিত

ঢাকা, ৩০ শ্রাবণ (১৪ আগস্ট) :    


পল্লী উন্নয়ন ও সমবায় প্রতিমন্ত্রী স্বপন ভট্টাচার্য্যের তাৎক্ষণিক নির্দেশে  যশোরের বকুলতলায় ‘বঙ্গবন্ধু ম্যুরাল’ ঢেকে ফেলা ব‍্যানার, ফেস্টুন অপসারণ করা হয়েছে। সরিয়ে ফেলা হয়  দু’পাশের দুটি সুউচ্চ তোরণও। ১৫ আগস্ট জাতীয় শোক দিবস উপলক্ষ্যে স্থানীয়ভাবে বিভিন্ন প্রকার ব্যানার ও ফেস্টুন টাঙানো হয় যার ফলে বঙ্গবন্ধু ম্যুরালের প্রকৃত অবয়ব ঢেকে যায়।


গতকাল সন্ধ্যায় বঙ্গবন্ধুর ম্যুরাল পরিদর্শনকালে প্রতিমন্ত্রী সংশ্লিষ্ট জেলা প্রশাসককে ‘বঙ্গবন্ধু ম্যুরালের উপর ও আশপাশে থাকা ফেস্টুন-ব্যানার অপসারণের নির্দেশনা দেন। এ সময় উপস্থিত ছিলেন পৌর মেয়র হায়দার গণি খান পলাশ, স্থানীয় সরকার বিভাগ যশোরের উপপরিচালক হুসাইন শওকত, ভারপ্রাপ্ত পুলিশ সুপার জাহাঙ্গীর আলম প্রমুখ।

 #

আহসান/মেহেদী/জুলফিকার/রেজ্জাকুল/শামীম/২০২১/১৫৪২ ঘণ্টা 

১৫ আগস্ট নিউইয়র্কের টাইম স্কয়ার বিলবোর্ডে বঙ্গবন্ধুর জীবন ও কর্মভিত্তিক প্রদর্শনী

ওয়াশিংটন ডিসি,  ১৪ আগস্ট :



যুক্তরাষ্ট্রের নিউইয়র্ক সিটির টাইমস স্কয়ার আইকনিক বিলবোর্ডে ১৫ আগস্ট জাতির পিতা বঙ্গবন্ধু শেখ মুজিবুর রহমানের জীবন ও কর্মের উপর প্রদর্শনীর উদ্যোগ নেয়া হয়েছে। বাংলাদেশি আমেরিকান উদ্যোক্তা এবং প্রচার সংস্থা এনওয়াই ড্রিমস প্রোডাকশনের প্রধান নির্বাহী ফাহিম ফিরোজ এ উদ্যোগ গ্রহণ করেছেন।


টাইমস স্কয়ারে  প্রদর্শনী চলাকালে  ১৫ আগস্ট ২৪ ঘণ্টাব্যাপী প্রতি দুই মিনিটে ১৫ সেকেন্ড হিসেবে মোট ৭২০ বার আইকনিক বিলবোর্ডে বঙ্গবন্ধুর ছবি  প্রদর্শিত হবে।  


যুক্তরাষ্ট্রে নিযুক্ত বাংলাদেশের রাষ্ট্রদূত এম সহিদুল ইসলাম এ উদ্যোগকে স্বাগত জানিয়ে বলেন, এ ধরনের প্রয়াস প্রবাসী বাংলাদেশি আমেরিকানদের কাছে বঙ্গবন্ধুর জীবনাদর্শ তুলে ধরতে গুরুত্বপূর্ণ ভূমিকা পালন করবে।

 #

Handout                                                                                                                  Number : 3830
Prime Minister's message on the National Mourning Day

Dhaka, 14 August : 


Prime Minister Sheikh Hasina has given the following message on the occasion of the National Mourning Day and the 46th martyrdom anniversary of Father of the Nation Bangabandhu Sheikh Mujibur Rahman:   


"The 15 August is our National Mourning Day. On this day in 1975, the Greatest Bangalee of all time, Father of the Nation, President Bangabandhu Sheikh Mujibur Rahman along with most of his family members was brutally assassinated. 


Eighteen members of the Father of the Nation's family including Bangamata Fazilatunnesa Mujib, three sons--valiant Freedom Fighter Captain Sheikh Kamal, valiant Freedom Fighter Lieutenant Sheikh Jamal and 10-year old Sheikh Russel, two daughters-in law Sultana Kamal and Rosy Jamal, brother Sheikh Abu Naser, youth leader valiant Freedom Fighter Sheikh Fazlul Haq Moni and his pregnant wife Arzu Moni, peasant leader valiant Freedom Fighter Abdur Rab Serniabat, daughter Baby Serniabat, son Arif Serniabat, nephew journalist Shaheed Serniabat, grandson Sukanta Babu, and Abdul Nayeem Khan Rintu, among others, were killed by the heinous killers on that fateful night. President's Military Secretary Brigadier General Jamil, on duty ASI of Special Branch of Police Siddiqur Rahman, army soldier Syed Mahbubul Haq were also murdered. Several members of a family died in the capital's Mohammadpur area by artillery shells fired by the killers on the day. On this National Mourning Day, I humbly remember all the martyrs of the 15 August and pray to the Almighty Allah for the salvation of their departed souls. 


Under the visionary and strong leadership of the Father of the Nation, the Bangalee Nation broke the shackles of subjugation and snatched away our great Independence. The anti-liberation clique killed Bangabandhu at a time when he was engaged in the struggle of building a Golden Bangladesh by reconstructing the war-ravaged country. Through the murder of Bangabandhu Sheikh Mujib, the defeated forces of the Liberation War made abortive attempts to ruin the tradition, culture and advancement of the Bangalee Nation. The aim of the killers was to break the state structure of secular democratic Bangladesh and foil our hard-earned Independence. The anti-liberation forces involved in the carnage initiated the politics of killing, coup and conspiracy in the country right after the 15 August 1975. They also impeded the trial of Bangabandhu Sheikh Mujib murder by promulgating Indemnity Ordinance. 


Ziaur Rahman illegally took over the state power, promulgated Martial Law, killed democracy and tailored the Constitution. He rewarded the killers of the Father of the Nation and gave them jobs in the Bangladesh missions abroad. He gave nationality to the anti-liberation war criminals, made them partners in the state power, and rehabilitated them Politically and socially by giving them lucrative business. The subsequent illegal military government and the BNP-Jamaat alliance government followed the same path. 

Bangladesh Awami League assumed the state power after 21 years winning the general elections on 12 June 1996. A new horizon of socio-economic development was started in the country in this five-year period (1996-2001) overcoming the obstacles of the past. We initiated the trial of Bangabandhu murder case. But after coming to power in 2001, the BNP-Jamaat alliance government stopped this trial. 


The countrymen voted Awami League to power again in the 9th parliamentary elections on 29 December 2008. Overcoming the stalemate left by the previous BNP-Jamaat government, and global economic recession, we put the country on a firm economic footing. During the past twelve and a half years, we have achieved desired advancement in every sector. Bangladesh has become a 'role model’ of socio-economic development in the world. We have been celebrating the birth centenary of the Father of the Nation and the Golden Jubilee of our Independence. During this period, Bangladesh has attained the status of developing nation. Amidst Covid pandemic, we have been able to keep our economy on the right track. Our government has relentlessly been working to turn Bangladesh into a developed country by 2041. 


We have completed execution of the verdict of Bangabandhu Sheikh Mujibur Rahman murder case. Hopefully, names of those who were behind the conspiracy to assassinate the Father of the Nation will also come out one day. The trial of the killers of four national leaders has also been completed. The verdicts of the cases against the war criminals of 1971 are being executed. Our government has been following 'zero tolerance' policy to uproot militancy-terrorism. The path of grabbing state power illegally and unconstitutionally has been stopped through the 15th amendment to the Constitution. 


The killers were able to murder Bangabandhu Sheikh Mujib but they could not kill his dreams and ideals. Unitedly, we have to remain prepared to resist any conspiracy and evil-attempt by the anti-liberation communal group, and anti-development and anti-democracy forces. 


Let's turn the grief of the loss of Bangabandhu into strength. Let's build a non-communal, hunger-poverty free prosperous Golden Bangladesh as dreamt by the Father of the Nation through reflecting the glory and ideals of the long struggling life of Bangabandhu Sheikh Mujib in our actions; this should be our solemn pledge on this National Mourning Day. 

Joi Bangla, Joi Bangabandhu

May Bangladesh Live Forever."

#

Emrul/ Mehedi/Zulfikar/Rezzakul/Shamim/2021/1250 hours
তথ্যবিবরণী                                                                                                                 নম্বর :  ৩৮২৯

জাতীয় শোক দিবসে প্রধানমন্ত্রীর বাণী
ঢাকা, ৩০ শ্রাবণ (১৪ আগস্ট) :   


প্রধানমন্ত্রী শেখ হাসিনা আগামীকাল ১৫ আগস্ট জাতীয় শোক দিবস উপলক্ষ্যে নিম্নোক্ত বাণী প্রদান করেছেন :  


“১৫ আগস্ট আমাদের জাতীয় শোক দিবস। ১৯৭৫ সালের এই দিনে ঘাতকরা সর্বকালের সর্বশ্রেষ্ঠ বাঙালি, জাতির পিতা রাষ্ট্রপতি বঙ্গবন্ধু শেখ মুজিবুর রহমানকে সপরিবারে নির্মমভাবে হত্যা করে। 


জাতির পিতার সহধর্মিণী বঙ্গমাতা ফজিলাতুন নেছা মুজিব, তিন পুত্র- বীর মুক্তিযোদ্ধা ক্যাপ্টেন শেখ কামাল, বীর মুক্তিযোদ্ধা  লেফটেন্যান্ট শেখ জামাল, দশ বছরের শিশুপুত্র শেখ রাসেল, পুত্রবধূ সুলতানা কামাল ও রোজী জামাল, বঙ্গবন্ধুর সহোদর শেখ আবু নাসের, কৃষকনেতা বীর মুক্তিযোদ্ধা আব্দুর রব সেরনিয়াবাত, যুবনেতা বীর মুক্তিযোদ্ধা  শেখ ফজলুল হক মণি ও তাঁর অন্তঃসত্ত্বা স্ত্রী আরজু মণি, বেবী সেরনিয়াবাত, আরিফ সেরনিয়াবাত, সাংবাদিক শহিদ সেরনিয়াবাত, সুকান্ত বাবু, আব্দুল নঈম খান রিন্টুসহ পরিবারের ১৮ জন সদস্যকে ঘৃণ্য ঘাতকরা এ দিনে হত্যা করে। রাষ্ট্রপতির সামরিক সচিব ব্রিগেডিয়ার জেনারেল জামিল, কর্তব্যরত পুলিশের বিশেষ শাখার এএসআই সিদ্দিকুর রহমান, সেনা সদস্য সৈয়দ মাহবুবুল হকও নিহত হন। ঘাতকদের কামানের গোলার আঘাতে মোহাম্মদপুরে একটি পরিবারের বেশ কয়েকজন হতাহত হন। জাতীয় শোক দিবসে আমি সশ্রদ্ধচিত্তে স্মরণ করছি ১৫ আগস্টের সকল শহিদকে এবং মহান আল্লাহর দরবারে তাঁদের রূহের মাগফিরাত কামনা করছি।  


জাতির পিতার দূরদর্শী ও বলিষ্ঠ নেতৃত্বে বাঙালি জাতি পরাধীনতার শৃঙ্খল ভেঙ্গে ছিনিয়ে এনেছিল আমাদের মহান স্বাধীনতা। সদ্য স্বাধীন যুদ্ধবিধ্বস্ত দেশে বঙ্গবন্ধু যখন সমগ্র জাতিকে নিয়ে সোনার বাংলাদেশ গড়ার সংগ্রামে নিয়োজিত, তখনই স্বাধীনতাবিরোধী-যুদ্ধাপরাধী চক্র তাঁকে পরিবারের বেশিরভাগ সদস্যসহ হত্যা করে। এই হত্যার মধ্য দিয়ে তারা বাঙালির ঐতিহ্য, সংস্কৃতি ও অগ্রযাত্রাকে স্তব্ধ করার অপপ্রয়াস চালায়। ঘাতকদের উদ্দেশ্যই ছিল অসাম্প্রদায়িক গণতান্ত্রিক বাংলাদেশের রাষ্ট্রকাঠামাকে ভেঙে আমাদের কষ্টার্জিত স্বাধীনতাকে ভূলুণ্ঠিত করা। এই জঘন্য হত্যাকাণ্ডের সঙ্গে জড়িত স্বাধীনতাবিরোধী চক্র '৭৫-এর ১৫ আগস্টের পর থেকেই হত্যা, ক্যু ও ষড়যন্ত্রের রাজনীতি শুরু করে। তারা ইনডেমনিটি অর্ডিন্যান্স জারি করে বঙ্গবন্ধু হত্যার বিচারের পথকে বন্ধ করে দেয়। 


জিয়াউর রহমান অবৈধভাবে ক্ষমতা দখল করে মার্শাল ল’ জারির মাধ্যমে গণতন্ত্রকে হত্যা করে। সংবিধানকে ক্ষতবিক্ষত করে। বঙ্গবন্ধুর হত্যাকারীদের পুরস্কৃত করে। বিদেশে দূতাবাসে চাকুরি দেয়। স্বাধীনতাবিরোধী-যুদ্ধাপরাধীদের নাগরিকত্ব দেয়। রাষ্ট্রক্ষমতার অংশীদার করে। ব্যবসা করার সুযোগ দেয়। বিপুল অর্থের মালিক করে দিয়ে তাদের রাজনৈতিক ও সামাজিকভাবে পুনর্বাসিত করে। পরবর্তী অবৈধ সামরিক সরকার এবং বিএনপি-জামাত সরকারও একই পথ অনুসরণ করে। 


বাংলাদেশ আওয়ামী লীগ ১৯৯৬ সালের ১২ জুনের সাধারণ নির্বাচনে বিজয়ী হয়ে দীর্ঘ ২১ বছর পর সরকার গঠন করে। অতীতের জঞ্জাল সরিয়ে ১৯৯৬ থেকে ২০০১ এই ৫ বছরে দেশে আর্থসামাজিক উন্নয়নের এক নব দিগন্তের সূচনা হয়। আমরা জাতির পিতার হত্যার বিচার শুরু করি। কিন্তু বিএনপি-জামাত জোট সরকার ২০০১ সালে ক্ষমতায় এসে এই হত্যার বিচার কাজ বন্ধ করে দেয়। 

চলমান পাতা/২

দেশের জনগণ ২০০৮ সালের ২৯ ডিসেম্বর নির্বাচনে আওয়ামী লীগকে পুনরায় বিপুল ভোটে বিজয়ী করে। রাষ্ট্র পরিচালনার দায়িত্ব নিয়ে পূর্ববর্তী সরকারগুলোর রেখে যাওয়া অচলাবস্থা এবং বিশ্বমন্দা কাটিয়ে আমরা দেশকে দৃঢ় অর্থনৈতিক ভিত্তির উপর প্রতিষ্ঠিত করার কাজ শুরু করি। গত সাড়ে ১২ বছরে আমরা দেশের প্রতিটি সেক্টরে কাঙ্ক্ষিত অগ্রগতি অর্জন করেছি। আর্থসামাজিক উন্নয়নে বাংলাদেশ বিশ্বে ‘রোল মডেল’ হয়েছে। আমরা জাতির পিতার জন্মশতবার্ষিকী এবং বাংলাদেশের স্বাধীনতার সুবর্ণজয়ন্তী উদযাপন করছি। এই সময়ে বাংলাদেশ উন্নয়নশীল দেশের মর্যাদা অর্জন করেছে। বর্তমান প্রাণঘাতী করোনাভাইরাসের মহামারির মধ্যেও আমরা আমাদের অর্থনীতির চাকাকে সচল রাখতে সক্ষম হয়েছি। আমাদের সরকার ২০৪১ সালের মধ্যে উন্নত-সমৃদ্ধ দেশে পরিণত করার লক্ষ্য নিয়ে নিরলসভাবে কাজ করে যাচ্ছে। 


আমরা জাতির পিতার হত্যার বিচারের রায় কার্যকর করেছি। আশা করি, জাতির পিতার হত্যার ষড়যন্ত্রের পেছনে কারা ছিল সেটাও একদিন বের হয়ে আসবে। জাতীয় চার নেতা হত্যার বিচারও সম্পন্ন হয়েছে। একাত্তরের মানবতাবিরোধী-যুদ্ধাপরাধীদের বিচারের রায় কার্যকর করা হচ্ছে। জঙ্গিবাদ-সন্ত্রাসবাদ নির্মূলে আমাদের সরকার ‘জিরো টলারেন্স’ নীতি অনুসরণ করছে। সংবিধানে পঞ্চদশ সংশোধনীর মাধ্যমে অসাংবিধানিকভাবে ক্ষমতা দখলের সুযোগ বন্ধ হয়েছে। 


ঘাতকচক্র বঙ্গবন্ধু শেখ মুজিবকে হত্যা করলেও তাঁর স্বপ্ন ও আদর্শের মৃত্যু ঘটাতে পারেনি। স্বাধীনতাবিরোধী সাম্প্রদায়িক গোষ্ঠী এবং উন্নয়ন ও গণতন্ত্র বিরোধী চক্রের যে কোনো অপতৎপরতা-ষড়যন্ত্র ঐক্যবদ্ধভাবে মোকাবিলা করার জন্য সর্বদা প্রস্তুত থাকতে হবে। 


আসুন, আমরা জাতির পিতা হারানোর শোককে শক্তিতে পরিণত করি। তাঁর আত্মত্যাগের মহিমা এবং দীর্ঘ সংগ্রামী জীবনাদর্শ আমাদের কর্মের মাধ্যমে প্রতিফলিত করে সকলে মিলে বঙ্গবন্ধুর স্বপ্নের অসাম্প্রদায়িক, ক্ষুধা ও দারিদ্র্যমুক্ত সোনার বাংলাদেশ গড়ে তুলি- জাতীয় শোক দিবসে এই হোক আমাদের সুদৃঢ় অঙ্গীকার। 

জয় বাংলা, জয় বঙ্গবন্ধু
  

বাংলাদেশ চিরজীবী হোক।”

#

ইমরুল/মেহেদী/জুলফিকার/রেজ্জাকুল/শামীম/২০২১/১২৩০ ঘণ্টা 

Handout                                                                                                                  Number : 3828
President's message on the National Mourning Day

Dhaka, 14 August : 


President Md. Abdul Hamid has given the following message on the occasion of the National Mourning Day and the 46th martyrdom anniversary of Father of the Nation Bangabandhu Sheikh Mujibur Rahman:   

"Today is the National Mourning Day and the 46th martyrdom anniversary of Father of the Nation Bangabandhu Sheikh Mujibur Rahman. August 15 is regarded as a scandalous chapter in the history of the Bengali nation. On this fateful night of 1975, the undisputed leader and the greatest Bangalee of all time Father of the Nation Bangabandhu Sheikh Mujibur Rahman was brutally assassinated at his Dhanmondi residence by a group of killers with the direct and indirect connivance of anti-liberation forces. His wife Bangamata Sheikh Fazilatunnessa Mujib, sons Sheikh Kamal, Sheikh Jamal and Sheikh Russel and many of his close relatives were also killed along with Bangabandhu. Such a barbarous incident is rare not only in the history of Bangladesh but also in the history of the world. I, with a heavy heart, pay my deep homage to them and pray to the Almighty Allah for the eternal peace of the departed souls.

Bangabandhu was a visionary leader of the Bengali Nation and the architect of our Independence. He led the nation at every struggle and democratic movements including the ‘All-party State Language Action Committee’ formed to ensure the right to mother-tongue in 1948, the historic Language Movement in 1952, Juktafront Election in 1954, the movement against Martial Law in 1958, the movement against anti-people Education Commission in 1962, Six-Point Movement in 1966, Mass Upsurge in 1969 and the General Elections in 1970 all of which were directed towards realizing Bangalees` emancipation and their rights. For this, he had to embrace jail several times. 

Bangabandhu was uncompromising on the question of the rights of the Bengali nation. He, even on the gallows, upheld the interest of Bangla and Bangalees. After long ups and downs, this great leader, ignoring the blood-curdling eyes of the then Pakistani rulers, delivered a historic speech on 07 March in 1971 before a mammoth gathering at the then Race Course Maidan, and thunderously uttered, “The struggle this time is the struggle for emancipation, the struggle this time is the struggle for Independence” which was, in fact, the call for Independence. In line with this historic speech, he finally declared the country's Independence on March 26, 1971 and subsequently we achieved victory through a nine-month-long armed war of liberation under his leadership. Bangabandhu and Bangladesh thus emerged as a unique entity to the people of Bangladesh. Though the assassins killed the Father of the Nation, they could not wipe out the principle and ideology of this great man. As long as Bangladesh exists, the name and fame of the Father of the Nation will remain ever shining in the mind of millions of Bangalees of our country. 

Since his early age, Bangabandhu nurtured people’s welfare in his mind and belief. Bangabandhu always stood by his land and people in all crises including the famine in the undivided Bengal in 1943, communal riots during the partition of 1947 and the catastrophic cyclone of 1970. Stepping at the threshold of twenty-first century, we are facing yet another critical time. Today the whole world including Bangladesh is fighting against the Corona pandemic. The Government of Bangladesh has been making all-out efforts to contain the Corona situation. To deal with this situation, people should extend a helping hand to the government. We have to follow the hygiene rules and be diligent so that others also follow them. The time has come for us to stand by the people of the country in this critical moment taking lessons from the ideals and the principles of Bangabandhu. And this will be the best endeavor to pay homage to Bangabandhu in the ‘Mujibbarsho’.

Bangabandhu has struggled throughout his life for political independence as well as the economic emancipation of the people. His dream was to establish a ‘Sonar Bangla’ free from hunger and poverty. So, we, imbued with knowledge, have the pledge to make Bangladesh a happy and prosperous country through completing the unfinished tasks of Bangabandhu. Only then we can show due respect to this great leader. The successful implementation of ‘Vision-2021’ to make Bangladesh a middle-income country by 2021, as announced by Hon'ble Prime Minister Sheikh Hasina, is about to be completed. Huge activities are going on to implement the ‘Vision 2041’ to turn the country into a developed and prosperous one in 2041. I call upon all to work together for the implementation of these programs irrespective of party affiliation. On the National Mourning Day, let us transform our grief into strength and devote ourselves to build the ‘Sonar Bangla’ as dreamt by the Father of the Nation.

Joi Bangla.

Khoda Hafez, May Bangladesh Live Forever."

#

জাতীয় শোক দিবসে রাষ্ট্রপতির বাণী

ঢাকা, ৩০ শ্রাবণ (১৪ আগস্ট) :    

রাষ্ট্রপতি মোঃ আবদুল হামিদ আগামীকাল ১৫ আগস্ট জাতীয় শোক দিবস উপলক্ষ্যে নিম্নোক্ত বাণী প্রদান করেছেন :   

“আজ জাতীয় শোক দিবস। জাতির পিতা বঙ্গবন্ধু শেখ মুজিবুর রহমানের ৪৬তম শাহাদত বার্ষিকী। বাঙালি জাতির ইতিহাসে ১৫ আগস্ট এক কলঙ্কজনক অধ্যায়। ১৯৭৫ সালের এদিনে মু্ক্তিযুদ্ধ ও স্বাধীনতাবিরোধী ষড়যন্ত্রকারীদের প্রত্যক্ষ ও পরোক্ষ মদদে ঘাতকচক্রের নির্মম বুলেটের আঘাতে ধানমণ্ডির নিজ বাসভবনে শাহাদত বরণ করেন অবিসংবাদিত নেতা সর্বকালের সর্বশ্রেষ্ঠ বাঙালি জাতির পিতা বঙ্গবন্ধু শেখ মুজিবুর রহমান। একই সাথে শহিদ হন বঙ্গবন্ধুর সহধর্মিণী বঙ্গমাতা শেখ ফজিলাতুন নেছা মুজিব, পুত্র শেখ কামাল, শেখ জামাল ও শিশুপুত্র শেখ রাসেলসহ অনেক নিকটাত্মীয়। এমন ন্যক্কারজনক ঘটনা কেবল দেশের ইতিহাসে নয়, পৃথিবীর ইতিহাসেও বিরল। আমি শোকাহত চিত্তে তাঁদের স্মৃতির প্রতি গভীর শ্রদ্ধা জানাচ্ছি এবং পরম করুণাময় আল্লাহর দরবারে সকল শহিদের আত্মার মাগফিরাত কামনা করছি।

বঙ্গবন্ধু ছিলেন বাঙালি জাতির স্বপ্নদ্রষ্টা ও মহান স্বাধীনতার রূপকার। ১৯৪৮ সালে ভাষার দাবিতে গঠিত সর্বদলীয় রাষ্ট্রভাষা সংগ্রাম পরিষদের নেতৃত্বসহ ১৯৫২ এর মহান ভাষা আন্দোলন, ‌’৫৪ এর যুক্তফ্রন্ট নির্বাচন, ’৫৮ এর সামরিক শাসনবিরোধী আন্দোলন, ’৬২ এর গণবিরোধী শিক্ষা কমিশন বিরোধী আন্দোলন, ’৬৬ এর ৬-দফা, ’৬৯ এর গণঅভ্যুত্থান ও ’৭০ এর নির্বাচনসহ বাঙালির মুক্তি ও অধিকার আদায়ে পরিচালিত প্রতিটি গণতান্ত্রিক ও স্বাধিকার আন্দোলনে তিনি নেতৃত্ব দেন। এজন্য তাঁকে বারবার কারাবরণ করতে হয়।

বাঙালির অধিকারের প্রশ্নে বঙ্গবন্ধু ছিলেন আপসহীন। ফাঁসির মঞ্চেও তিনি বাংলা ও বাঙালির জয়গান গেয়েছেন। দীর্ঘ চড়াই-উৎরাই পেরিয়ে এই মহান নেতা ১৯৭১ সালের ৭ মার্চ তৎকালীন পাকিস্তানি শাসকগোষ্ঠীর রক্তচক্ষু উপেক্ষা করে রেসকোর্স ময়দানে লাখো জনতার উদ্দেশ্যে বজ্রকণ্ঠে ঘোষণা করেন‍‍‍ “এবারের সংগ্রাম আমাদের মুক্তির সংগ্রাম, এবারের সংগ্রাম স্বাধীনতার সংগ্রাম”, যা ছিল মূলত স্বাধীনতারই ডাক। এরই ধারাবাহিকতায় ১৯৭১ সালের ২৬ মার্চ তিনি বাংলাদেশের স্বাধীনতার ঘোষণা দেন এবং তাঁরই নেতৃত্বে দীর্ঘ নয় মাস সশস্ত্র মুক্তিযুদ্ধের মাধ্যমে আমরা বিজয় অর্জন করি। বঙ্গবন্ধু ও বাংলাদেশ আজ অভিন্ন সত্তায় পরিণত হয়েছে। ঘাতকচক্র জাতির পিতাকে হত্যা করলেও তাঁর নীতি ও আদর্শকে মুছে ফেলতে পারেনি। যতদিন বাংলাদেশ থাকবে ততদিন জাতির পিতার নাম এ দেশের লাখো-কোটি বাঙালির অন্তরে চির অমলিন, অক্ষয় হয়ে থাকবে।

তরুণ বয়স থেকেই বঙ্গবন্ধুর চিন্তা-চেতনায় ছিল জনগণের কল্যাণ। ১৯৪৩ সালের অবিভক্ত বাংলার  দুর্ভিক্ষ, ১৯৪৭-এ দেশভাগের সময় সাম্প্রদায়িক দাঙ্গা ও ১৯৭০ এর প্রলয়ংকরী ঘূর্ণিঝড়সহ দেশ ও জনগণের যে কোনো সংকটকালে বঙ্গবন্ধু সবসময় তাদের পাশে দাঁড়িয়েছেন। একবিংশ শতাব্দীতে এসে আজ আমরা আরো একটি দুঃসময়ের মুখোমুখি দাঁড়িয়েছি। বাংলাদেশসহ গোটাবিশ্ব আজ করোনা মহামারির বিরুদ্ধে যুদ্ধ করছে। বাংলাদেশ সরকার করোনা পরিস্থিতি মোকাবিলায় সর্বাত্মক প্রচেষ্টা চালিয়ে যাচ্ছে। এই পরিস্থিতি মোকাবিলায় সরকারের পাশাপাশি দেশবাসীকে সহযোগিতার হাত বাড়িয়ে দিতে হবে। নিজে স্বাস্থ্যবিধি মেনে চলতে হবে এবং অন্যরাও যাতে মেনে চলে সে ব্যাপারে উদ্যোগী হতে হবে। সময় এসেছে বঙ্গবন্ধুর নীতি-আদর্শ ও জীবনী থেকে শিক্ষা নিয়ে দেশবাসীর সংকটময় এ মুহূর্তে তাদের পাশে দাঁড়ানোর। আর এটাই হবে মুজিববর্ষে বঙ্গবন্ধুর প্রতি শ্রদ্ধা জানানোর একটি উত্তম প্রয়াস।

 চলমান পাতা/

-২-
বঙ্গবন্ধু রাজনৈতিক স্বাধীনতার পাশাপাশি জনগণের অর্থনৈতিক মুক্তি অর্জনের লক্ষ্যে সারাজীবন সংগ্রাম করে গেছেন। ক্ষুধা ও দারিদ্র্যমুক্ত ‘সোনার বাংলা’ প্রতিষ্ঠাই ছিল তাঁর স্বপ্ন। তাই আমাদের দায়িত্ব হবে জ্ঞান-গরিমায় সমৃদ্ধ হয়ে বঙ্গবন্ধুর অসম্পূর্ণ কাজকে সম্পূর্ণ করে বাংলাদেশকে একটি সুখী ও সমৃদ্ধ দেশে পরিণত করা। তাহলেই চিরঞ্জীব এই মহান নেতার প্রতি যথাযথ সম্মান প্রদর্শন করা হবে। বাংলাদেশকে ২০২১ সালের মধ্যে একটি মধ্য-আয়ের দেশে পরিণত করতে মাননীয় প্রধানমন্ত্রী শেখ হাসিনা ঘোষিত ‘রূপকল্প-২০২১’ এর সফল বাস্তবায়ন সুসম্পন্ন হতে চলেছে। ২০৪১ সালে দেশকে একটি উন্নত-সমৃদ্ধ দেশে পরিণত করতে ‌‘রূপকল্প ২০৪১’ এর বাস্তবায়নে বিশাল কর্মযজ্ঞ চলছে। এসব কর্মসূচি বাস্তবায়নে আমি দলমত নির্বিশেষে সকলকে একযোগে কাজ করার আহ্বান জানাই। আসুন, জাতীয় শোক দিবসে আমরা জাতির পিতাকে হারানোর শোককে শক্তিতে রূপান্তর করি এবং তাঁর স্বপ্নের সোনার বাংলা গড়তে আত্মনিয়োগ করি।

জয় বাংলা।

খোদা হাফেজ, বাংলাদেশ চিরজীবী হোক।” 

